
TOK WELKAM: Taim bilong welkam, em i taim bilong amamas. Ol manmeri bilong kain kain hap bi-
long Sauten Hailans Provins i bin bilas tumbuna gut tru na singsing wantaim amamas long tok welkam
long nupela Katolik Bisop bilong Mendi Daiosis, Bisop Don Lippert. Poto: Fr. Philip Gibbs, SVD

Papa bilong sip no save tingim sefti
Aja Alex Potabe i raitim

SEFTI bilong ol manmeri em i nam-
bawan samting tasol ol papa bilong sip
insait long PNG i no save bihainim pasin
sefti aninit long loa long ronim sip.

Dispela kain pasin tasol i bin mekim na
MV Rabaul Queen i bin painim birua long
Solwara bilong Morobe tupela wik i go pinis.

Intenesenel Maritaim Ogenisen (IMO) i
bin tok dispela birua em i wanpela bikpela

solwara birua insait long Pasifik Ailan rijen,
we planti moa long 100 manmeri i bin lusim
laip long solwara.

Transpot Minista Francis Awesa i tok
pasin bilong ol papa bilong sip long brukim
ol loa na mekim bisnis nambaut nambaut i
nau kamapim dispela birua, na gavman i
nau plen long kamapim ol nupela polisi long
stopim dispela kain pasin.

I GO MOA LONG PES 2

Gavana sia
bai stap yet

SIA bilong gavana bilong 20-pela provins
long PNG bai stap yet bikos ol gavana i save
mekim bikpela wok gavman aninit long dis-
entrolaisesen sistem bilong gavman.

Olsem na Praim Minista Peter O’Neill i tok
gavman bilong en bai nonap rausim ol sia bi-
long ol gavana, we bipo gavman bilong Gren
Sif Sir Michael Somare i bin tingting long
rausim.

“Pastaim gavman i bin mekim  nogut samt-
ing. Olsem na mipela i nau stretim gen dis-
pela asua. Ol gavana i save bungim ol lokol
kaunsil na strongim gavman long provinsel
level. Olsem na bai mipela i nonap rausim ol
sia bilong ol, tasol mekim ol nupela loa gen
long larim ol dispela sia i stap yet,” O’Neill i
tok.

Taim namba tu taim em i ridim bil bilong
mekim ol senis long loa bilong ol dispela
provinsel ilektoret, olgeta 77 memba husat i
stap long palamen aste i wanbel long larim ol
sia bilong gavana i stap yet.

O’Neill i tok tupela nupela  gavana bilong
Hela na Jiwaka bai kam aninit long dispela
nupela loa tu.

Parkop: ‘Peim LNG
papagraun long ples’
Aja Alex Potabe i raitim

GAVANA bilong Nesenel
Kapitel Distrik (NCD),
Powes Parkop i laikim
gavman long kamapim
wanpela polisi long larim
ol LNG papagraun long
Hela na Sauten Hailans
Provins kisim ol graun
mani bilong ol long ol
projek sait.
“Mi laikim na ting ting

olsem em i gutpela pasin
long larim ol papagraun
kisim ol ikwiti, royalti, bisnis
divelopmen gren o sid kepi-
tal, ministerial komitmen
na ol MoA mani long ples
bilong ol yet o long ol wa-
wan projek sait, i no long
Mosbi,” Parkop i tokim
Palamen hap aste.
Em i tok sapos ol papa-

graun i kisim mani long
ples bilong ol yet, em bai isi
long ol painimaut husat i tru
tru papagraun na husat i gi-
aman papagraun, tasol hia
long Mosbi sampela ol gia-
man papagraun tu i wok
long stilim ol mani we tru
tru papagraun inap long
kisim.
“Planti ol wet i stap yet

lon kisim mani long
Vulupinidi Haus. Olgeta de
yu bai lukim ol papagraun
tasol i stap arere long
Vulupindi Haus, na bagara-
pim dispela ples. Mosbi em
i siti bilong yumi olgeta,
tasol sampela bilong ol dis-
pela papagraun i wet stap
yet long Mosbi na long
kisim dispela mani tasol, na
painim ol trabol, na mi wari
long ol,” Parkop i tok.
Em i askim Minista bilong

Petrolium na Eneji, na
Fainens na Tresari long
putim long pablik na larim
ol papagraun, gavman, na
ol stekholda long dispela
projek tu i save hamas

mani gavman i peim
aut.
Wanpela LNG papa-

graun bilong Juha,
husat i wet stap long
Mosbi tripela yia olgeta
long kisim mani, i sapo-
tim toktok bilong
Parkop na singaut long
gavman long kamapim
dispela polisi long larim
ol kisim mani long ples
stret.
Janet Telabe bilong

Juha i tok O’Neill-
Namah gavman mas stre-
tim dispela polisi hariap
bikos planti manmeri wet
yet long Mosbi long kisim
mani na ol lusim ol famili,
graun na olgeta samting.
“Sampela tru tru papa-

graun i dai pinis taim ol i
wetim mani. Sampela
pasta i lusim wok bilong
autim tok bilong bikman na
ol i stap nambaut. Sampela
ol i mekim ol trabol olsem
stil pasin na salim buai na
smuk long ol pablik ples na
bagarapim siti long sapotim
ol yet. Long stopim dispela,
gavman i mas peim ol pa-
pagraun long ples yet,”
Telabe i tok.

“Ol papa bilong sip i stap
long bot memba bilong Ne-
senel Maritaim Sefti Atoreti
(NMSA) na ol yet i wok long
mekim kain kain polisi long
kisim takis mani, sasim ol
pasindia na apim mani mak i
go antap long laik bilong ol
yet.

“Long stap long Singapore
na karim wanpela kontena
em i K7,000 tasol, sapos yu
kisim dispela sem kontena
long Mosbi i go long Kiunga
long Westen Provins, bay u
peim K17, 000,” Awesa i tok.
Em i tok ol papa bilong bot

i wok long yusim ol olpela na
long taim bot we, sampela
kantri i yusim pinis long en,
tasol gavman bai senisim loa
long stopim ol sip kampani long
PNG long baim na yusim dis-
pela kain ol sip o bot.
“MV Rabaul Queen em i

seken hen sip bilong Japan. Ol
i mekim long karim ol diwai
tasol mipela long PNG i yusim
long karim manmeri. Ol i
mekim dispela sip long yia
1982.
“Tasol gavman bai senisim

Mercahnt Shippin Act 1975
long stopim ol sip kampani long
yusim ol olpela sip. Ol sip ol i
mekim na sapos faivpela yia i
go pinis, PNG bai nonap larim
ol kampani yusim dispela kain
sip.
“Dispela polisi bai kamap

strong na tu gavman bai larim
ol nupela siping kampani i kaim
insait long PNG,” Awesa i tok.

I KAM LONG PES 1

Papa bilong sip no save tingim sefti

Dem Carol Kidu em Oposisen Lida
Aja Alex Potabe i raitim

WANPELA meri memba
tasol long Palamen Haus,
Dem Carol Kidu, em i nau
kisim ples bilong Oposisen
Lida bilong PNG.
Dispela sia i bin stap

nating long Ogas 2, 2011
bihain long olgeta opo-
sisen memba bipo i bin
kalapim floa bilong pala-
men long fomin nupela
gavman na makim Peter
O’Neill olsem praim min-
ista.
Dem Carol, husat i

Memba bilong Mosbi Saut,
i nau wanpela oposisen
memba tasol na kamap
Lida bilong Oposisen bi-
hain long olgeta memba bi-
long palamen, husat i stap
baksait long Gren Sif Sir
Michael Somare i tok ol tu
i gavman na i no oposisen
bikos Suprim Kot i bin
putim gen Somare olsem
praim minista.
Praim Minista Peter

O’Neill na ol arapela
memba i tok amamas long
Dem Carol long kisim sia
bilong Oposisen Lida bi-

hain long Palamen Spika
Jeffery Nape i bin givim tok
orait na luksave long en
olsem nupela Oposisen
Lida long palamen.
O’Neill i tok Kidu i mekim

nem na apim tingting na
luksave bilong ol meri long
PNG politiks, na Palamen i
gat bikpela bilip long ol
meri olsem Dem Carol
long kamap nesenel lida.
Dem Carol i bin autim

tingting bilong en long
kamap oposisen lida las
wik yet bikos em i no bin
wanbel long sampela di-
sisen ol memba bilong So-
mare kem i bin mekim.

Dem Carol i bin stap
Komyuniti Divelopmen
Minista long pastaim So-
mare gavman, na bihain
long Suprim Kot i putim
gen Somare olsem praim
minista long Disemba 12,
2011, Gren Sif i bin makim
em long bosim dispela
sem ministri.
Tasol em i tok em lusim

Somare kem bihain long ol
i no bin sindaun wantaim
na toktok long makim
Kenol Yaura Sasa long
kamap nupela Komanda
bilong PNG Difens Fos
(PNGDF) aninit long So-
mare kebinet.
Em i tok ol pipel bilong

en i bin makim em long
kamap lida na mekim stret-
pela wok long kantri.
Olsem na nau em i stap
Oposisen lida long stopim
ol arapela pasin nogut long
kamapim instebiliti, tasol
kamapim gutpela sindaun
long kantri, na tu larim
PNG i strongim gutpela
nem bilong en olsem wan-
pela strongpela
demokretik kantri insait
long wol.

DAME CAROL: Oposisen
lida

NCD Gavana, Powes Parkop
Oposisen lida

Gavman tingting long kamapim Malanda pawa stesen
GAVMAN i nau lukluk long
Malanda ges fil long Hela
Provins long kamapim wan-
pela bikjpela pawa stesen
long saplaim olgeta hailans
provins na sampela long Mo-
mase wantaim.
Minista bilong Pablik En-

taprais Sir Mekere Morauta i
tok Yonki Haidro long Isten
Hailans i sot long pawa long
saplaim olgeta Hailans, na tu
PNG Power i nidim moa long
K200 milian long stretim gen
na mekim ol wok mente-
nens.
Olsem na nau gavman i

tingting long apim pawa i go
antap, na ol i ken mekim dis-

pela sapos ol i kamapim
wanpela nupela na bikpela
pawa stesen.
Dispela pawa stesen bai

yusim ges long Saut Is Ma-
landa long mekim pawa, na
saplaim gutpela pawa long ol
pipel na haus bisnis.
Sir Mekere i tok PNG

Power i nogat strong long
sait bilong mani, bikos em i
no bin mekim winmani long
faivepela o sikpela yia i go
pinis.
Tasol nau Sir Mekere i

tingting long tokim ol sam-
pela nupela investa o foren
kampani long kam insait na
kamapim patnasip bisnis

wantaim PNG Power.
Dispela nupela patnasip

bai lukim skelim bilong ol
wok long mekim pawa,
saplaim pawa na salim pawa
Em i tok long ol arapela

kantri, ol difren kampani i
save mekim pawa, saplaim
pawa na salim pawa, tasol
long PNG, PNG Power i
dabolim olgeta tripela wok i
stap.
“Mi salim wanpela sab-

misen i go pinis long kebinet
long lukluk na larim ol ara-
pela kampani wantain
teknikel save i kam na
mekim pawa bisnis wantaim
PNG Pawa.

Aja Alex Potabe i raitim

SUPRIM Kot bai nonap
hariap long painimaut
sapos Peter O’Neill o
Gren Sif Sir Michael So-
mare i tru tru praim min-
ista bikos ol i surukim
harim bilong dispela re-
frens i go neks wik
Mande gen bihain sam-
pela nupela intavena i
laik joinim dispela re-
frens.
I luk olsem nau yet

Deputi Praim Minista,
Belden Namah na ol ara-
pela pati tu i tingting long
joinim dispela refrens
olsem intavena tu, na kot
i givim sans long ol dis-
pela intavena husat i laik
joinim dispela refrens,
long failim aplikesen bi-
long tumoro.
Dispela wik Mande, ol

loya bilong olgeta pati
husat i joinim dispela
Suprim Kot Refrens bi-
long Dokta Allan Marat na
Nesenel Palamen, long
sekim lejitimesi bilong
gavman, i toktok long
stretim ol taim bilong
givim daireksen na harim
dispela kot.
Tripela jas bilong

Suprim na Nesenel Kot,
Deputi Sif Jastis Gibbs
Salika, Jastis Bernard
Sakora, na Jastis Ncholas
Kirriwom, husat i go pas
long harim dispela kot na
stretim dispela hevi, i tok
kot givim bikpela taim
long stretim asua bilong
lejitimesi bilong gavman.
Olsem na olgeta asua

long skelim long Nesenel
Kot, olsem long makim bi-
long Fred Yakasa long
kamap Polis Komisina,
Yaura Sasa long kamap
Ami Komanda, Gabriel
Yer long kamap Fainens
Sekretari na tu ol arapela
Suprik Kot kes tu bai stap
yet, inap long dispela di-

sisen bilong bikpela
askim long Mama Loa i
kamap.
Deputi Sif Jastis, Gibbs

Salika i tok, taim kot i laik
stretim dispela bikpela
politikel asua hariap bikos
kantri bai i go insait long
ileksen bihain long 75-
pela de tasol, na i no gut-
pela sapos kot i no kliarim
tingting bilong manmeri
long gavman bilong husat
i tru tru gavman.

“Gavman long tupela
sait wantaim i noken
mekim ol nupela apoin-
men o makim ol nupela
man long wok gavman
bikos dispela bai bagara-
pim gutpela na stretpela
wok bilong kot. Larim
mipela i painimaut husat i
tru tru praim minista, na
bihain long disisen bilong
kot, olgeta samting i ken
ron nomol,” Salika i tok.
Jastis Bernard Sakora i

tok kot bai nonap surukim
dispela refrens i go neks
mun, tasol ol bai hariapim
olgeta samting long neks
wik tasol.
“Askim bilong

hamaspela jas bai sin-
daun long sia long stretim
dispela asua em i laspela
askim yumi olgeta mas
luksave. Bai yumi lukluk
long hamaspela man bai
sindaun, mipela tripela
yet o faivpela Suprim Kot
bens,” Sakora i tok.
Wankain taim, tripela

memba bilong Palamen
bai sanap long Lidasip
Trabunel.
Arthur Somare (Ango-

ram), Fidelis Semoso
(Not Bogenvil) na Mark
Maipakai (Kikori) bai
sanap long lidasip traib-
inel sas.
Somare na Maipakai i

bin kam long kot haus
long Mande wantaim loya
bilong tupela, tasol Se-
moso i no bin kamap.

Suprim Kot
wetim arapela
intavena long
joinim refrens

WE have the na-
tional elections
now around the

corner, and yet, the politi-
cal stalemate continues.
Soon the whole nation will
be going to the polls, and
by July or August, a new
government will be com-
ing into power.
And by the look of things,

we can almost guess that
the same O’Neill camp will
be walking back into power
and this may then render
the issue of legitimacy re-
dundant or obsolete. Effect
of this, if it happens, will be
to wipe the slate clean and
then allow the new parlia-
ment to conduct its business
with a new executive gov-
ernment in place.
But in our view, the

bruises, the wounds and the
scars of what took place on
the 2/8/2011 when O’Neill
and Namah arrested pow-
ers off the Somare govern-
ment will still be there, and
the ripples will never reach
the shores. Thus, for us
Papua New Guineans, it
was, and is, a hard lesson to
learn.
When you look at our

colonial history, we did not
shed blood to win independ-
ence. We did not slave and
toil for the right to govern
ourselves. The whole thing
was given to us on a silver
platter by Australia, who
also had a similar history
like us in the sense that it
was a colony of England at
one time.
Thus, Australia was mind-

ful of our political expecta-
tions so it facilitated it by
aiding us to reach that end.
And now 36 years after in-
dependence, the question

arises whether we can
maintain a constitutional
democracy under the rule of
law. At first glance, it would
appear that we may have al-
ready taken a wrong turn.
The National Parliament
seized power on 2/8/11 and
threw out the Somare
regime and appointed its
own prime minister. This
event was ruled unconstitu-
tional by the Supreme Court
on 12/12/11. However, Par-
liament passed amendment
laws on 9/12/11, three days
before the decision, legalis-
ing the conduct of parlia-
ment on 2/8/11, thus taking
the wind out of the Supreme
Court decision given three
days later.
Thus, the political situation

climbed to a higher level,
where the parliament chal-
lenged the Supreme Court
as to the issue of the law-
making body. Properly put,
the Constitution is the
supreme institution. It is
called the Mama Law and
from there, we can say that
the parliament, the execu-
tive and the judiciary are like
creatures of the constitution.
For all legal purposes, the
Constitution is supreme.
However, the power to
make laws vests with the
parliament, and the power
to interpret and give mean-
ing to the Constitution vets
with the Supreme Court.
Thus, if we keep these is-
sues separate, then there
ought not to be any conflicts

or infighting among these
three bodies.
It is our view that half the

constitutional issues we are
now facing are the outcome
of a politically-driven
agenda where one group of
politicians got fed up with
another group, and thus,
had them thrown out rightly
or wrongly. And on its part,
the Supreme Court said
rightly that it was done un-
lawfully. And on the part of
the Supreme Court, that is
where the matter should be
put to rest. However, the
Parliamentarians proceeded
further to consolidate their
position of political power by
using their law-making
power to oust the Supreme
Court decision which is not
unusual in many common
law countries.
What has happened now,

is that Parliament has since
filed a Constitutional Refer-
ence before the Supreme
Court asking the court to
rule whether the laws it
passed on 9/12/11 legitimis-
ing its conduct of 2/8/11 are
constitutional. And Dr Allan
Marat, the Attorney General
by O’Neill and Namah has
also filed another reference
asking the court to deter-
mine other related constitu-
tional issues.
Thus, we are now at a

stage where the legal battle
for supremacy has moved
back into the court house
and it is now for the
Supreme Court to revisit its
own decision in light of the
amendments to make legal
what Parliament did on
2/8/11. So there is no end to
the fight for supremacy.
It is our view that the

Supreme Court made its de-

cision on the 12/12/11, put-
ting Sir Michael back into
power, but Sir Michael did
nothing about enforcement
of that decision until just re-
cently when he had filed
contempt proceedings
against a number of people
for non-compliance with the
Supreme Court decision.
And it would seem that too
much water has passed
under the bridge, and the is-
sues are not that straight
forward anymore.
There are too many is-

sues, and in many cases,
these issues are now com-
pounded to the extent that it
is now like a legal nightmare
for both judges and lawyers
to work out.
And with these legal is-

sues now being debated be-
fore the Supreme Court, we
saw what happened when
the Somare camp appointed
Sasa as their Commander
of the Defence Force. Sasa
took control, and in a press
conference, said he would
enforce the Supreme Court
decision to put Somare back
in power. Fortunately, not
many soldiers felt the ne-
cessity for the Defence
Force to intervene in a
strictly civilian matter.
Thus Sasa was contained,

and the attempt was put to
rest. Had Sasa succeeded,
it would have been a totally
different ball-game. We may
have seen some blood-
spilling events unfolding in
the country.
Under the Consitution, the

military cannot intervene
even in civil disorders in the
country until it becomes un-
manageable for the police
force, in which event, Sec-
tion 202 of the Constitution

allows the government of
the day to make a military
call-out to come under the
command of the police com-
missioner to contain any law
and order problem. Other
than that, the military has no
role in a strictly civilian mat-
ter which police can contain
on their own strength. thus,
in our view, that was a
wrong move to destabilize
the Defence Force to inter-
vene in a strictly civilian
matter.
We have already destabi-

lized the police force to the
extent that there are now
two factions within the po-
lice force. This kind of con-
duct must stop. And our
politicians must be mindful
of the welfare of our people
and that way, play strictly by
the rules. It is wrong to re-
sort to means which will
have the effect of further di-
viding our disciplined forces.
And finally, now that the

national elections are
around the corner, the pres-
ent stalemate does not have
a long life to maintain any-
more momentum. Yes, by
the look of it, one faction will
be in charge of the national
treasury during the elec-
tions, but this is the smaller
issue in our view.
The bigger issue is that

the stalemate is finally com-
ing to a close. And let us all
look forward to appointing
good leaders who have the
interest of the common peo-
ple at large.
Let us not vote for those

politicians who wish to make
a career out of politics to live
off the common fund.
May God bless Papua Ni-

ugini.

If you enjoy reading Sabina’s Corner, you can now contact Sabina on email: sabina@wantok.com.pg
Feel free to provide comments, suggestions, and information on topics you think Sabina should discuss.

The Stalemate continues…

Pulim-taitim stap
MIPELA bai

bungim nesenel
ileksen klostu

nau, na pulim-taitim long
politiks i go yet. Klostu
nau bai kantri bai vot, na
pinis long Julai na Ogus,
wanpela nupela gavman
bai kisim luksave.
Na long lukluk long sin-

daun i stap nau, mipela ken
ges tasol olsem O’Neill na
ol lain bilong em bai kam
bek gen, na dispela bai pin-
isim olgeta askim bilong
husat i trutru, na husat i
nogat. Sapos dispela i
kamap, em bai klinim olgeta
kain kain krospait na larim
nupela palamen i mekim
wok bilong en wantaim
wanpela nupela ekseketiv
gavman i givim stia.
Mipela i ting olsem ol sua

na mak bilong birua long
samting i kamap long Ogus
2, 2011 taim O’Neill na
Namah i rausim pawa long
Somare gavman bai stap
yet, na ol solwara meknais
bai no inap painim nambis.
Olsem na yumi ol Papua
Niuigni manmeri bai kisim
bikpela, na strongpela skul
long dispela birua.
Taim yu lukluk long kolo-

nial histori bilong yumi
mipela i no lusim blut long
winim indipendens. Mipela i
no tuhat na pait long kisim
rait bilong lukautim mipela
yet. Australia i givim mipela
long wanpela silva plet.
Bikos ol tu i olsem mipela
taim ol i bin stap olsem
wanpela koloni bilong
Inglan.
Olsem na Australia i bin

tingting long ol politikal laik
bilong mipela na i halivim
mipela long inapim ol.
Na nau, 36 yia bihain long

indipendens, askim i kamap

sapos mipela i ken strongim
konstitusenal demokrasi
aninit long rul bilong loa.
Long namba wan lukluk
long en, em bai luk olsem
mipela i abrus na asua
pinis. Nesenel Palamenb i
kisim pawa long Ogus 2,
2011 na rausim Somare
gavman na makim praim
minista bilong en. Dispela
wok, em Suprim Kot i tok i
no bihainim loa long disisen
bilong en long Desemba
12, 2011. Tasol Palamen i
kamapim ol loa senis long
Desemba 9, 2011, tripela
de pastaim long disisen i
kamap, na i mekim orait
long loa, pasin bilong ol
long palamen long Ogus 2,
2011, na dispela i rausim
win long Suprim Kot disisen
i kamap tripela de bihain.
Bihain, politikal sindaun i

kalap i go long narapela
level taim palamen i salen-
sim Suprim Kot long pawa
bilong em long mekim loa.
Tru tumas, Konstitusen em i
suprim institusen long
kantri. Yumi save kolim
Mama Loa na long dispela
luksave, mipela i ken tok
olsem palamen, ekseketiv
na judisari i olsem ol pikinini
bilong konstitusen. Long ol-
geta wok loa, Konstitusen
em i namba wan. Tasol
pawa bilong mekim ol loa i
stap wantaim palamen, na
pawa bilong kliarim na
givim mining long Konsti-
tusen i stap wantaim
Suprim Kot. Olsem na

sapos yumi brukim dispela
tupela samting na lukluk
long ol, ol yet, bai nogat
wanpela pait namel long
dispela tripela.
Em i luksave bilong

mipela olsem olgeta konsti-
tusenal isiu mipela i bungim
nau i kamap long wanpela
pilai politiks we wanpela
grup politisen i les long
narapela grup, na rausim ol
long stretpela o krangi rot.
Na long sait bilong Suprim
Kot, em i tok stret olsem
dispela pasin i no bihainim
loa, na dispela i mas pinis
bilong en. Tasol ol palamen
memba i go het moa long
strongim kona bilong tupela
na yusim pawa ol i gat long
mekim loa long rausim
Suprim Kot disisen we i no
nupela samting long planti
komon loa kantri.
Samting i kamap nau, em

Palamen i failim wanpela
Konstitusenal Refrens wan-
taim Suprim Kot we em i
askim kot long rul sapos ol
loa em i mekim long De-
semba 9, 2011 we i tok
oraitim pasin bilong Ogus 2,
2011, i orait aninit long kon-
stitusen o nogat. Na Dokta
Allan Marat, Atoni Jeneral
bilong O’Neill na Namah
gavman i failim narapela re-
frens gen i askim kot long
tok klia long ol arapela kon-
stitusenal isiu.
Em nau, mipela i stap nau

long mak we loa pait bilong
husat i tru tru bosman bi-
long kantri i go bek long
haus kot, na nau em i stap
long Suprim Kot long sekim
gen disisen bilong em yet
bihainim ol amenmen o
senis long mekim stret long
loa, samting Palamen i
mekim long Ogus 2, 2011. I
nogat pinis long dispela

pulim taitim yet.
Em i tingting bilong

mipela olsem Suprim Kot i
mekim disisen long De-
semba 12, 2011, na putim
Sir Michael bek long pawa,
tasol Sir Michael yet i no
mekim wanpela samting
long strongim dispela di-
sisen, inap nau tasol taim
em i failim ol kontem sas
agensim sampela ol lain
long ol i no bihainim Suprim
Kot disisen. Na i luk olsem
bikpela wara tru i ron pinis
aninit long bris, na ol isiu i
no klia olsem bipo.
I gat planti isiu tumas, na

long planti kes, i gat isiu i
stap nau, we em i kamap
wanpela bikpela hetpen bi-
long ol kas na loya long
stretim.
Na wantaim ol dispela

ligel salens i stap nau long
Suprim Kot, mipela i lukim
samting i kamap taim So-
mare kem i makim Sasa
olsem Komanda bilong
Difens Fos. Sasa i kisim
kontrol, na long wanpela
midia konfrens, em i tok
olsem em bai strongim
Suprim Kot disisen bilong
putim Somare go bek long
pawa.
I nogat planti soldia i bin

wanbel long difens fos i go
insait long wanpela sivilian
samting.
Olsem na Sasa i brek

long en, na traim bilong ol i
lus nating. Sapos Sasa i bin
win, em bai narapela stori
olgeta. Nogut mipela bai
lukim blut i kapsait long
kantri.
Aninit long Konstitusen,

ami i no inap go insait long
wanpela kain sivil disoda o
hevi long kantri inap em i
kamap bikpela tumas long
polis fos long daunim.

Sapos i olsem, Seksen 202
bilong Konstitusen i tok
orait long gavman bilong
mekim wanpela militari o
ami kolaut long kam aninit
long komand bilong polis
komisina long daunim
wanem kain loa na oda
hevi. Moa long en, ami i
nogat wok insait long ol
sivilian samting we polis i
ken lukautim long strong bi-
long ol yet. Olsem na long
lukluk bilong mipela, dis-
pela em i asua tru long sek-
sekim Difens fos long go
insait long dispela sivilian
samting.
Mipela i klostu brukim

polis fos pinis, na nau i gat
tupela lain i bruk insait long
polis fos. Dispela kain pasin
i mas pinis. Na ol politisen
bilong yumi mas tingim sin-
daun bilong ol pipel, na bi-
hainim stret ol loa. Em i
asua long bihainim rot bai
brukim ol disaplin fos bilong
yumi.
Na las tru, na ol nesenel

ileksen i kamap klostu, dis-
pela pulim-taitim i nogat
longpela taim moa long
stap laip. Yes, long luksave
bilong en, wanpela sait bai
bosim nesenel tresari long
taim bilong ileksen. Mipela
ting em i wanpela sait samt-
ing.
Bikpela samting em i

pulim-taitim i klostu kam
long pinis bilong en. Na
larim mipela i lukluk long
makim ol gutpela lida husat
i gat laik bilong ol pipel long
kantri.
Yumi noken votim ol poli-

tisen husat i laik mekim laip
wok bilong ol long politiks,
na sindaun long mani bi-
long kantri.
God i blesim Papua Niug-

ini.

Fri edukesen polisi
no helpim olgeta

Pasto Gendi Mui i raitim

WANPELA olpela skul bilong
sios insait long Lae siti i bin
stat long yia 1979, na givim
fultaim edukesen long ol
pikinini moa long 30 kris-
mas, bai i no nap kisim gav-
man fri edukesen fanding
bikos em i praivet o pemitet
skul.
Immanuel Luteran Skul i

save kisim namel long 250 –
300 sumatin long olgeta yia, na
i save skulim ol olsem fultaim
hai skul kurikulum bilong
edukesen dipatmen aninit long
F.O.D.E. (Flexible Open
Distant Education)
Aninit long fri edukesen polisi

,gavman bai peim 100%
pesent skul fi bilong olgeta
sumatin stat long elementeri i
go inap long hai skul Gred 10.
Na Gred 11 i go inap long teseri
level bai gavman i peim 75%
present bilong skul fi, na papa-
mama na ol sponsa i peim
tasol hap 25% pesen.
Long dispela yia 2012,

Immanuel Luteran Skul i gat

spes na fesiliti kisim moa long
300 sumatin. Klostu long 200
sumatin i enrol pinis long Gred
9 na 10. Tasol ol dispela turan-
gu sumatin bai ino inap kisim
helpim long fri edukesen polisi
bilong gavman bilong Papua
Niugini.
Het Masta bilong skul,

Ruben Bamere, i tok bihainim
fri edukesen polisi, ,skul bai
kisim tasol K30 fi sabsidi long
wanwan sumatin long wanpela
yia.
Olsem na hap bikpela fi em

ol sumatin yet i mas baim.
Em i tok, “Immanuel Luteran

Skul em i wok olsem hai skul
na 2012 fi em K1,250. Tasol
skul i kisim K30 sabsidi tasol
long gavman. Olsem na
sumatin yet i mas baim K1,220
skul fi.”
Em i tok tu olsem gavman i

givim fri edukesen long ol man-
meri bilong PNG, olsem na em
i no fea long dispela polisi i no
helpim klostu 300 sumatin.
Em i tok i gutpela sapos

Edukesen Dipatmen i ken ske-
lim wanwan praivet o pemitet
skul long fultaim sevis ol i givim
long planti sumatin, na luksave
long ol, na givim helpim olsem
olgeta skul insait long kantri.
Het Masta Bamere i tok kain

pemitet skul olsem Immanuel
em i givim namba tu sans long
ol sumatin long laip na helpim
ol i stap ol gutpela sitisen
bilong komyuniti na PNG insait
long 30 krismas. Na olsem ,
gavman i ken luksave long
kontribusen bilong em na
helpim ol sumatin bilong em tu.

Planti i amamas
long fri edukesen
Pasto Gendi Mui i raitim

PLANTI sumatin na
papamama na ol was
papamama itokaut olsem
fri edukesen polisi bilong
gavman bilong Peter
O’Neill i wok long helpim
ol tru, na bringim ama-
mas i go long ol famili.
Long dispela wik , ol

sumatin wantaim ol papa-
mama na ol gadien o ol
was papamama, i bisi tru
long stretim nem bilong ol
pikinini long ol skul.
Long Busu Sekenderi

long Lae siti, planti moa
ol sumatin na ol papama-
ma i kam lukim ol opisa
long skul na stretim nem
bilong ol. Taim Wantok i
toktok wantaim ol long fri
edukesin polisi, ol i tok,
long dispela yia nau, ol i
amamas tru olsem gav-
man i peim skul fi na
helpim ol tru. Wanpela
bilong mama em Gabby
Sekep bilong ples Sipaia i
tok, “Pikinini gel bilong mi
i stap long Gret 12 nau,
na fri edukesen em

helpim mi tru, long
wanem, mi wido na singel
mama. Mi tok tenkyu tru
long O’Neill – Namah
Gavman.”
Na narapela papa tu,

Pasto David Dani, em
presiden bilong
Evanjelikel Luteran
Sios,Yabem Distrik i tok,
em i gat 4-pela pikinini i
go long skul long praimeri
i go long sekonderi level
Na olsem pasto husat i

no stap long potnait pe i
save kisim bikpela het
pen long skul fi. Tasol dis-
pela yia, em i amamas
olsem fri edukesen gav-
man kamapim i givim
bikpela helpim long em.
Pasto David i tok, “Nau

dispela yia mi painim isi
long peim tasol hap liklik
projek fi we skul i makim.
Bikos bikpela hap fi em
gavman i peim nau.”

HET MASTA: Reuben Bamare

Nupela websait bai helpim pait agensim sik malaria
MALARIA em i wanpela sik i stap
longpela taim long PNG .
Na em i save kilim dai 500 pipel

long kantri olgeta yia, taim ol haus
sik, helt senta na etpos wantaim i
save ripotim 1.3 milian pipel i save
kisim sik malaria olgeta yia.
Gavman, ol helt atoriti na ol non

gavman Ogenaisesen (NGO) i
wok wantaim long mekim olgeta
samting long traim daunim sik
malaria long PNG.
Long las wik, Yumi Rausim

Nesenel Malaria Kontrol Progrem
(NMCP), i hap bilong Helt
Dipatmen, i bin lonsim nupela
websait bilong em.
Kamapim dispela websait em i

hap bilong NMCP 5-pela Yia plen i
gat ol ki sevis eria em i laik lukim i
kamap.
Em long lidasip na gavanens,

sistem na kapasiti divelopmen,
sekim sik na givim marasin hariap,
malaria tritmen bai wok na helpim
sikman, malaria kontrol, redi taim

ol hevi i kamap na wanem samting
bai wokim, senisim pasin aninit
long komyuniti autris na mes
midia.
Edvaisa bilong NMCP, Leo

Makita, i tok dispela websait em i
hap long edvokesi wok aninit long
Yumi Rausim Nesenel Malaria
kempein bai strongim politikel
komitmen long malaria insait long
kantri.
Em i tok ol i lukim dispela web-

sait olsem ples we ol i ken kisim

infomesen long en, na ol askim
pablik i laik askim na save long sik
malaria long dispela kantri.
“Mipela i bilip tu olsem long dis-

pela websait, bai mipela i skulim
na ol mesej i go long ol stekholda
husat i helpim mipela long daunim
dispela sik na ol dai we em i
kamapim long dispela kantri,”
Mista Makita i tok.
Sik malaria em i wanpela long ol

top 5-pela sik we Nesenel Helt
Dipatmen i givim praioriti long en.

Na em i wanpela sik we ol man-
meri na pikinini i save go slip long
em long haus sik.
Long ol ripot i kam long ol haus

sik, helt senta na etpos, samting
olsem 1.3 milian pipel long PNG i
save kisim sik malaria na kisim
helpim bilong ol dokta long haus
sik. Na olgeta yia, 500 pipel long
kantri i save dai long sik malar-
ia.Na hevi we dispela sik i save
putim long sosio na ikonomik eria i
bikpela.

MOA long 1,000 sumatin bai sta-
tim 2012 skul yia long Yunivesiti
bilong PNG (UPNG) Waigani
kempus neks wik Mande,
Februeri 20.
Stat long dispela wik Mande

Februeri 13, UPNG i ranim ol ori-
entesen progrem bilong ol nupela
sumatin i kam long kempus long
dispela yia tasol. Ol bin sapos
long holim orientesen wik long las
wik, tasol planti sumatin i no
kamap yet long skul na ol bin
surukim taim i kam long dispela
wik.
Tok i kam long UPNG Pablik

Rilesens na Maketing Yunit olsem
ol sumatin i no bin kisim ol balus
tiket hariap i kam long Opis ov
Haia Edukesen (OHE).
Long las wik Mande, Vais

Sansela bilong UPNG, Profesa
Ross Hynes, i bin tokim samting
300 sumatin, planti bilong ol i kam
long Nesenel Kapitel Distrik,
olsem orientesen wik bai stat long
dispela wik Mande.
Rejistra bilong UPNG, Misis

Popot, i tok OHE i no stretim hari-
ap na salim ol balus tiket bilong ol
sumatin i stap long skolasip long
wanem, Fainens Dipatmen i no
bin givim mani long peim i go long
balus kampani.
Tasol em i tok ol bai kisim tiket

bilong ol long las wik long helpim
ol i kam long kempus long las wik.
Profesa Hynes i tok em i no

stret long wokim orientesen taim
planti sumatin i no kamap yet.
“Planti samting tumas i wok

long kamap long dispela taim. i
gat ol birua, weda i no gutpela na
planti i no kisim ol balus tiket
bilong ol na kam. i moa gutpela
long yumi i no holim orientesen
inap olgeta sumatin i kam,”
Profesa Hynes, i tok.
Inap skul long UPNG i stat long

neks wik Mande, ol sumatin i wok
long sekim ol nem, putim ol long
ol rum bilong stap, stretim ol skul
fi, kisim ol ID poto na ol kain
samting olsem. Na tu, ol nupela
sumatin i stap long orientesen
bilong ol.

UPNG KLIARENS: Hia em sampela sumatin i wok long stretim skul bilong ol long UPNG
pastaim skul I stat. 
UPNG Pablik Rilesens.

Tiket buk tasol bai givim rait namba long sip birua
… Kwesten mak long 238 o 200 i stap laip
OLTIKET buk na tali o rekot long
ol nem we ol woklain bilong nau
bagarap sip, MV Rabaul Kwin, i
bin kisim taim ol pasindia i baim
ol tiket long wof o bris na geit,
bai soim stret hamas manmeri i
bin kalap long sip, na hamas i
stap laip na hamas i lus.
Tasol long wankain taim tu, sam-

pela nem, olsem bilong ol pikinini
bai no stap na olsem, bai nogat
stretpela mak stret long ol lain i
stap laip o i lus.
Tasol i kam inap tude, em tupela

wik bihain MV Rabaul Kwin i bin
bagarap na go daun long solwara
bilong Finsafen wantaim ol pasin-
dia i bin kalap long ol bris long ol
Niugini Ailan provins olsem Buka,
Rabaul na Kimbe, mak we ol nius-
pepa, redio na televisen i autim em
dispela.
Samting olsem 238 pipel we

planti em ol sumatin ol bin swim na

ol reskyu sip bilong Australia, PNG
Maritaim Reskyu lain na ol nara-
pela ovasis sip i bin stap klostu
long eria we bot i lus long en i stap,
i bin sevim ol.
Na 6-pela bodi i flout antap long

solwara na ol i painim, taim planti
handret i lus i stap yet.
Tasol ripot i kamap long dispela

wik Tunde long Morobe Provinsel
Deputi Edministreta na Disasta
Daireka, Patilias Gamato, i tokaut
olsem mak long ol pipel we ol bin
sevim na i stap laip yet i sanap long
200 tasol, na i no 238.
Ripot i tok opis bilong Mista

Gamato i wok na toktok wantaim ol
atoriti long Bogenvil, Is Nu Briten
na Wes Nu Briten long givim nem
long ol lain bilong ol i bin kalap long
sip na olsem, ol i kamap wantaim
200 lain em ol bin sevim ol na i stap
laip. Na ol i lukautim ol dispela na
givim ol kaunseling tu long ol kea

senta we ol sios i papa long en long
Lae siti.
Opis i tokaut tu olsem 183 pipel i

stap lus yet na i gat bilip olsem
planti i pas insait long sip na ol bin
go daun wantaim sip, na ol i dai
pinis.
Opis bilong Mista Gamato i bin

putim lista long nem, krismas, ol i
man o meri, ol provins we ol bin
kisim sip long en na dispela em ol
asples provins bilong ol long Post
Courier niuspepa long dispela wik.
Bihainim lista, moa pasindia i bin

kisim sip long Is Nu Briten provins
na 64 pipel em ol i stap lai taim 49
i stap lus yet. Otonomes Rijen bi-
long Bogenvil i bihainim Is Nu
Briten wantaim 63 i bin seip na ol i
stap laip taim 63 pipel i stap lus yet.
Long Wes Nu Briten, 54 pipel i

seif na i stap laip yet taim 33 i stap
lus yet.
27 pipel bilong Morobe provins

na ol narapela provins moa em ol i
stap laip taim 20 i stap lus yet.
13-pela pipel bilong Nu Ailan, 7-

pela bilong isten Hailans, 7-pela bi-
long Is Sepik, 5-pela bilong Simbu,
4-pela bilong Dauten Hailans, na
wanwan bilong Manus, Madang,
Westen Hailans na Sandaun
provins i stap lus yet.
Long ripot long opis bilong Mista

Gamato ol ripot we ol i putim long
lista em ol i kisim long Morobe Dis-
asta opis we ol sevaiva o lain ol bin
sevim ol i bin go na ol i kisim ol nem
bilong ol, manifes o buk we siping
kampani i save kisim nem bilong ol
pasindia taim ol i wokim peimen na
kalap long sip, na ripot ol i kisim
long ol famili na hauslain na ol
pasindia i bin kalap long sip.
Mista Gamato i tok ol famili na

hauslain bilong ol lain i stap lus yet
i ken go lukim o ringim Morobe Dis-
asta opis na ol wan wan provinsel

gavman opis long kisim kliapela
toktok na opis i ken putim kamap
fainol lista long ol dispela i lus.
Em i tok tu olsem mak long 238

pipel i stap laip em dispela mak we
ol bin kisim taim ol i kaunim ol wan
wan manmeri we PNG Pots tag bot
i bin kisim ol i go long Angau Hos-
pital. Dispela em bihain ol i sevim
ol long solwara.
Long wankain taim, Praim Min-

ista Peter O’Neill, i givim K8 milien
long wok bilong helpim ol lain i
kisim hevi na bagarap long MV
Rabaul Kwin birua.
Em bin tokaut long givim dispela

manimak taim em na delegesen i
gat ol narapela bikman politisen
long gavman bilong em i bin go
lukim ol sevaiva bilong sip birua
long Lae, Morobe provins long las
wik Fonde.
Long dispela taim tu, Mista

O’Neill i bin tok wok bilong painim
ol lain i lus em ol bai surukim i go
long wanpela moa wik, na dispela
bai pinis long tude.

Moa tok sori long MV Rabaul Kwin birua
PLANTI lain long
kantri na ovasis i
salim ol tok sori long
bikpela birua long
solwara we MV
Rabaul Kwin i bin go
daun long Fonde
moning, Februeri 2,
2012, long solwara
bilong Finsafen, Mo-

robe provins na planti
pipel i dai long en.
Het bilong Komon-

wel, em Kwin Eliza-
beth 2 na namba
wan pikinini man bi-
long em, Prins
Charles em Prins ov
Wales, i salim
bikpela tok sori bi-

long ol we Gavana
Jenerel Se Michael
Ogio i kisim.
“Mi sori tru long

harim birua we MV
Rabaul Kwin i go
daun na planti pipel i
dai long en. Plis
salim tok sori bilong
mi i go long ol lain i

bin kisim bagarap na
ol famili na hauslain
bilong ol. Tok tenkyu
tu i go long imejensi
sevis na ol lain i wok
hat long painim na
helpim ol lain i stap
long birua. Preia na
tingting bilong mi i
stap wantaim yupela

long dispela taim bilong
birua, hevi na sori,” Kwin
Elizabeth i tok long
mesej em i salim i kam
long opis bilong gavana
jenerel long Mosbi.
Yunaited Nesen (UN)

opis long PNG i narapela
bikpela opis i salim
bikpela tok sori long dis-
pela birua na i bin givim
USD$21,500 i go long
Salvesen Ami long
helpim ol sevaiva i lain
we ol i bin sevim ol na i
stap laip long ol kea
senta long Lae, Morobe
provins.
“Tingting na preia bi-

long ol woklain long UN i
stap wantaim ol lain long
PNG i bin bungim birua
na kisim hevi, bagarap
na sampela i dai, Mipela
i laik tok olsem yupela i
no stap yupela yet, tasol
ol narapela i stap wan-
taim yupela long dispela

taim bilong sori na wari,”
David Maclaughlan-Karr,
em man i go pas long
UN opis long PNG, i tok.
Long wankain taim,

planti pipel long kantri i
autim wari long birua ya i
kamap na bikpela mak
bilong man, meri na
pikinini i dai, na ol i sapo-
tim wok painim we Praim
Minista, Peter O’Neill, i
sanapim long birua.
Bikpela samting pipel i

laikim nau em long sefti
long ol sip, balus na ol
PMV bas na kar i bikpela
samting na gavman
wantaim ol atoriti i mas
kamapim ol loa long ol
siping, balus na ol PMV i
bihainim.
Long wankain taim tu,

ol lain long Buka i holim
stap tripela sip bilong
Star Siping, em kampani
bilong Peter Sharp i
papa long MV Rabaul

Kwin, inap ol i harim
sampela gutpela toktok i
kam long bikman ya long
ol famili na hauslain bi-
long ol i lus na ol dispela
i kisim bagarap tasol ol i
sevim ol.
Ol ripot i tok MV

Solomon Kwin, Kopra 2
na 4 i pas long Buka bris,
tasol ol i lukautim gut ol
kru na kepten i stap.
Ol ripot i tok ol bisnis

man i kisim pinis ol kago
bilong ol, tasol ol bai
banisim ol tripela sip i
stap inap Mista Sharp na
kampani i wokim sam-
pela toktok wanem
samting em bai wokim
long ol famili na hauslain
bilong ol i lus long sip, na
long ol lain i bin bungim
bagarap, na sapos em
bai givim sampela
helpim long salim ol lain i
kam bek long Bogenvil.

Australia Divelopmen Skolasip i op nau
APLIKESEN long Aus-
tralia Awods Divelopmen
Skolasip i op nau long ol
manmeri na moa yet ol
lain PNG i save mekim
gut long wok i aplai long
en.
Opis bilong Australia

Hai Komisin i tok ol ap-
likesn i bin op long
Februeri 1 na bai pas
long Mas 30, 2012 we ol
lain i laik stadi long neks
yia long ol level olsem
Diploma, Basela, Mastas
na Dokta.
Opis i tok ol lain i aplai

i mas bihainim ol rikwa-
iamen na ol eria ol i bi-
long stadi i mas bihainim
ol divelopmen praioriti bi-
long PNG gavman.
Em i tok ol lain i aplai

em ol bai glasim ol long

merit beis sistem aninit
long wok seleksen i
trensperen o nogat hait
pasin we ol indipenden
lain bai wokim asesmen
long en.
Opis i tok tu olsem ol

kendidet ol i lukim olsem
ol bai mekim gut na ol i
aplai long Australien Di-
velopmen Skolasip long
Masta o Doktoret level
em ol bai kisim ol long
kisim Australien Lidasip
Awod Skolasip.
Opis i tok ol lain i gat

laik long aplai long ol
skolasip i ken kisim ol
aplikesne fom long in-
tanet long dispela etres,
www.scholarship.org.pg
Opis i tok i gat bikpela

resis long ol dispela sko-
lasip na ol lain i aplai i

mas soim olsem ol i gat
gutpela akademik skil
long skil long Australia.
Long dispela yia, 161

lain bilong PNMG i skul
long ol yunivesiti long
Australia aninit longAus-
tralia Divelopmen Sko-
lasip.
Long save moa long

dispela, yu ken kisim
Skolasip PNG Infome-
sen Senta long Telepon
namba: 3211766- Feks :
3211828 na email:
s c h o l a r -
ships@scholarships.org.
pg o go lukim ol long nu-
pela opis bilong ol long
Graun plua, Port Tower
Building, Hunter Street,
Port Moresby.



LONG planti hap bilong wol i karamapim
tu PNG, ol pikinini meri i stap yet long
praimeri, hai na sekonderi skul i no save
gat gutpela sans o bihain taim, sapos ol i
bel na karim pikinini taim ol i yangpela na
i gat 14 i 15 krismas.
Ol i save pilim olsem olgeta rot i pas, ol

no inap go hetim skul bilong ol na olgeta
driman bilong ol long bihain taim i
bagarap.
Tasol stori na piksa bilong 4-pela yang-

pela pikinini meri husat i bin karim pikinini
taim ol i gat 15 krismas tasol inap strongim
na givim gutpela tingting long sampela
yangpela meri long PNG i bungim
wankain hevi.

Poto i soim 4-pela yangpela mama long
not Melbon, Australia, husat i bin gat 15
krismas na ol i karim bebi. Piksa i soim ol
yangpela mama wantaim ol pikinini bilong
ol.
Nau i gat wanpela progrem ol i kolim

“Aim’n High” we i wok long helpim ol dis-
pela yangpela mama i bilip long ol yet,
glasim laip bilong ol na go long skul.
Aninit long dispela progrem we Misin

Australia i ranim, ol yangpela mama i go
long skul na ol pikinini bilong ol i go long
de kea skul long sem hap.
Long neks wik, bai ol yangpela mama i

toktok long laip bilong ol na skul ol i stap
long en nau.

GUTPELAamamas long yupela olgeta rida taim yumi go
long namba tu mun long dispela nupela yia.
Long dispela yia, planti tausen pikinini na ol papamama

i bin redi long nupela 2012 skul yia. Na ol skul tu i wok hat
long go hetim disisen bilong fri edukesen polisi we gav-
man bilong O”Neil i kamapim long dispela yia.Taim yia i
go, bai yumi lukim sapos dispela polisi i wok o nogat.
Taim ol wok redi i go het, birua i bin kamap taim sip, MV

Rabaul Kwin, i bin go daun long solwara na bagarap long
nambis bilong Morobe las wik. Taim ol bin sevim moa
long 200 lain, i nogat kliapela save hamas man tru i bin
stap long dispela sip.
Tasol go daun bilong MV Rabaul Kwin i kisim namba i

go long 6 long hamas sip i bin lus na birua long sotpela
taim tasol long mun Janueri. Dispela go daun bilong MV
Rabaul Kwin i kamapim rekot long PNG olsem bikpela
na nogut birua i kamap long solwara long PNG.
Ol ripot i tokim yumi olsem pastaim long dispela bikpela

birua bilong MV Rabaul Kwin, i bin gat ol birua i kamap
long solwara bilongManus we wanpela dingi i karim wan-
pela famili bin kapsait long bikpela solwara. Long Is
Sepik, Morobe na tupela moa long Madang we sampela
pipel i bin go aut long solwara long dingi i no bin kamap
long ol ples bilong ol na nau yet, ol i no painim ol yet. Long
ol dispela birua bilong sip na dingi, ol turangu i nogat
strong, i sik na ol lapun i save hariap long lus na kisim
bagarap.
Long MV Rabaul Kwin birua, ol manmeri na ol famili i

bin malolo na ol i wok long go bek long ol ples bilong wok
na planti bilong ol long sip em ol sumatin. Planti i lusim
laip bilong ol taim ol i wok long go long skul. Nau ol i stap
long hevi bikos long dispela birua na em bai hat long ol i
skul gut.
Ol sip inap long abrusim ol birua long solwara. Sam-

pela samting we yumi lukim na i kontribiut long birua em
long ovaloding o sip i kisimmoa pipel, maski, i nogat inap
spes, maski solwara na weda i no gutpela, ol papa bilong
sip i larim sip i go, na i nogat sefti ikwipmen long sip.
Ol papa bilong sip i putim laip bilong pipel long hevi

taim ol i sakim tok long ol toksave we weda biuro i putim
aut long pipel long ol nambis eria i noken go aut long sol-
wara long sip, kanu na motobot, kisimmoa pasindia taim
sip i pulap pinis na i feil long gat ol sefti ikwipmen long sip
olsem ol laip jeket na laip bot long olgeta pipel long sip.
Bikos sefti bilong ol pasindia long sip em i bikpela

samting, wok painim we gavman i tok oraitim long kari-
maut i mas gat ol samting we ol i ken go hetim bihain long
wok painim i pinis, na noken tromoim tasol ripot i stap
nating na bungim das. Wok painim i mas lukim olsem ol
sip i mekim sefti wanpela bikpela praioriti na tu, olgeta lik-
lik sip i mas gat lejistresen pastaim long ol i mekim ron.
Na olgeta nambis provins i mas save long dispela loa. Na
sapos ol papa bilong ol bot i no bihainim ol dispela, givim
mekim save long ol. Planti pipel i dai pinis long birua bi-
long solwara na nau, ol i mas givim mekim save long ol
papa bilong ol sip husat i no save bisi long sefti na laip bi-
long ol pasindia. Planti pipel i dai pinis long birua bilong
solwara, na noken pilapilai long dispela.
Long ol famili husat i stap long sori long lusim ol famili

memba na long ol famili husat i lusim olgeta memba bi-
long ol, mipela i salim bikpela tok sori, na mipela i tingim
yupela long preia na bel isi bilong Bikpela i ken stap wan-
taim yupela.

Sefti long sip i bikpela samting
...Olgeta sip i mas gat rejistresen

Yut, Meri na
Famili
wantaim

Lorraine
Siraba

Ol meri teknisen bilong
Telikom PNG i soim ol
nupela sefti yunifom ol
bai save werim olgeta
taim long wok bilong ol.
Okupesenel Helt na

Sefti Brens bilong PNG

Telikom long 4 Mail,
Mosbi, i bin prisenim ol
meri wantaim ol nupela
yunifom long las wik
Fraide.

Poto: Telikom PNG
Pablik Rilesens.

REDI, GO!

Kisim save long narapela Kantri

SEKON SANS: Bethany na pikinini bilong em,
Tiarna, Leesa Laporte na pikinini Salinah, Shianne
na pikinini Emma na Latisha wantaim pikinini
Serenity. Poto: Women Weekly January, 2012

Tok sori long putim kolom bilong Pater Paul
Liwun SVD em Stori Tasol, long nem bilong
narapela pasto. Olsem na mipela i putim gen
kolom bilong Pater Paul long nem bilong em
stret. Wantok Edita

Quo Vadis Santu
Michael?

SEN Michael Praimeri Skul, Hanuabada, em i
namba wan Katolik skul insait long Asdaioisis bi-
long Pot Mosbi.
Em i stat long yia 1926, bilong helpim ol pikinini

bilong asples Papua. i gat Sen Joseph Intanesenel
skul bilong lainim pikinini bilong ol waitman.
Inap long tude, Sen Michael long Hanuabada i

bin kamapim planti gutpela manmeri i kisim gutpela
wok na laip insait na ausait long PNG.
Em i ron gut longpela taim pinis. Tasol long sam-

pela yia i go pinis, samting i senis.
Sapos tude yu kam lukim Elementeri na Lowa

Praimeri skul, yu bai no inap bilip olsem wanpela
skul i stap. Apa Praimeri i kisim bagarap tu, tasol
em i orait liklik.
Lowa Praimeri na elementeri i stap namel long

ples (Hanua) stret. Bai yu lukim lapun bilding i stap
i no gutpela moa long yusim. Sampela nupela bild-
ing i stap, tasol bai yu lukim, i nogat dua, i nogat
windua, dua i stap tasol lok i bagarap. Ol i katim na
brukim wara paip, toilet i pulap long ston na nara-
pela rabis. Banis i stap tasol ol i bagarapim.
Klasrum i stap tasol, sapos yu go insait bai yu

lukim blekbod i bruk, bai yu painim pekpek bilong
man antap long tebol bilong tisa na ol sumatin.
Sampela moning tisa i laik opim dua na ol i

painim pekpek bilong man i stap long lok bilong
dua. Botol bilong bia na stim i stap nabaut nabaut
long plua bilong klasrum, na bai yu painim kondom
ol i yusim pinis wantaim wara bilong man i stap
long plua o insait long botol. Yu bai painim sospen
na paia wut long plua bilong skul, ol i kukim stim o
kaikai. Taim tisa i painim ol no tokim ol long noken
wokim olsem; ol i tokim bek long tisa olsem, “Em i
ples bilong yu a?”
Las yia skul bot i bin autim dispela wari wantaim

Motu Koitabu Asembli. Ol i askim bot long singau-
tim kibung wantaim wanwan hauslain o komyuniti
long Hanuabada long toktok na painim rot bilong
stopim dispela kain hambak pasin. Asples manmeri
i bin wokim dispela hambak pasin.
Yangpela, pikinini na bikpela manmeri i kontribu-

tim long we bilong ol yet long bagarapim skul. Tu-
pela singaut bilong Bod i holim kibung wantaim
haus lain, tasol i nogat wanpela i kamap.
Ol tisa i gat komitmen. Ol i traim hat long skulim

pikinini. Tasol dispela hambak pasin bilong as ples
i mekim ol i givap long skulim pikinini. Bikos klostu
olgeta de, kain kain samting nogut ol i painim long
skul eria na insait long klasrum.
Husat wokim rong? Papamama na komyuniti i

poinim pinga long tisa na skul bot. Tisa i poinim
pinga long skul Bot na sekyuriti i no wokim wok
tumas. Skul Bot i poinim pinga long PNC i no
wokim wok bilong ol, tasol ol i lusim tingting olsem
taim ol i putim pinga long narapela, i gat 4-pela
pinga bilong ol yet i poinim long ol yet.
Dispela yia em i fri edukesen. Narapela skul bai

amamas bikos ol i gat gutpela klasrum na olgeta
samting i stap.
Wanem samting bai kamap long Sen Michael

Praimeri skul. Sen Michael bai go we? (Quo Vadis
St. Michael?). Yangpela bilong ples (Hanua) i no
wari tumas long skul bilding. Ol i no save klia,
wanem samting ol i wokim tude, em i bagarapim
taim bihain bilong liklik brata na susa bilong em.
Planti manmeri i askim mi, Pater, bai yu pasim

Sen Michael Skul a? Mi tokim ol: “Bai mi traim bes
bilong mi long larim skul i stap.
“Tasol sapos pasin bilong yupela i no senis, na

wanpela de gavman i tok long pasim skul, yupela
yet i kamapim dispela sua! Mi laik skul bai i stap.”

OL manmeri i save mekim
ol kainkain wok bilong dis-
pela graun.
Sampela i save lukautim
pik na kopi gaden long
ples, sampela i save
kamap skul tisa o wok long
gavman opis. Sampela i
pulim pis na arapela i
kamap mekanik o kamda.
Ol i mekim gutpela wok

na ol ken liptimapim nem

bilong God long wok bilong
ol.
Tasol man i wok pasto

na evanjelis i narapela kain
liklik.
Em i save God bin sin-

gautim em na em i mekim
wok bilong Pastor na
Evangelis.
Jisas i tokim ol disaipel,

“Mi makim yupela bilong
stap ol lain bilong mi.
Na mi givim wok long yu-

pela, bai yupela i ken go
na karim kaikai.

Na bai kaikai bilong yu-
pela i ken istap gut, Jon
15: 16
Brata na Susa; mi olsem

wok boi nating bilong Krais
Jisas, mi laik toksave long
yu olsem God i singautim
yu na em i laik makim yu
na God i salim yu long wok
bilong autim Gutnius bi-
long Jisas Krais. Na givim
biknem long God Papa bi-
long yumi. Plis, dispela
wok i winim ol narapela
wok.

Wok Pasto i gat bikpela
hap bilong em olsem,
helpim ol manmeri long tok
bilong God, na givim stia
long wok bilong sios na
Gavman olsem 2012 Ne-
senel Ileksen. Tu, soim
pasin bilong Jisas long ol
manmeri i go long ileksen.
Kristen Pasto na Kristen

lida manmeri i mas wok
long soim pasin bilong
Jisas long ol arapela man-
meri, na sori bilong God
Papa i ken stap wantaim
yumi olgeta.

Pasto i noken sanap long 2012 Nesenel Ileksen
…Wok Pastor em i bikpela wok

Japan helpim Sen
Michael’s Praimeri skul
WANPELA Katolik ejensi
praimeri skul long Westen
Hailans provins bai gat
gutpela hap bilong sin-
daun na stadi gut na tok
tenkyu i go long gavman
bilong Japan.
Long las wik Fraide,

Februeri 10, Sen Michael’s
Praimeri skul long Hagen,
Westen Hailans provins, i
bin holim wanpela seremoni
bilong opim sanapim bilong

dabel klasrum na wara teng
projek bilong dispela skul.
Ambaseda bilong Japan

long PNG, Hiroharu Iwasaki,
i bin stap long opening ser-
emoni i bin kamap long Sen
Michael’s Praimeri skul.
Em bin tok gavman bilong

em bai skruim sapot bilong
em long helpim edukesen
sekta long PNG long putim
moa sumatin i go long skul,
na kisim save na divelopim
gut kantri.

Long mun Mas las yia,
gavman bilong Japan i bin
givim K209,571.77 aninit
long Helpim bilong Grasruts
Humen Sekyuriti Projek
(GGP).
Ol bai yusim dispela mani

long sanapim wanpela nu-
pela dabel klasrum na tu, ol
wara teng bilong ol skul.
“Taim ol i sanapim ol nu-

pela dabel klasrum, em bai
helpim skul long kisim planti

sumatin moa long sindaun
na stadi gut na soim laik
long stadi. Dispela em i
bikpela samting long bildim
kantri na kamapim ol wok
divelopmen,” Ambaseda
Iwasaki, i tok.
Gavman bilong Japan i

tok em i givim dispela
helpim i go long Sen
Michael’s skul aninit long
wok pren na trupela patna
namel long PNG na Japan.

Kadinel bilong Boston givim
blesing long nupela Mendi bisop
MENDI Katolik Daiosis long Sauten Hailans
i bin gat bikpela selebresen long Sande
Februeri 4, taim wanpela bikman bilong Ka-
tolik Sios longAmerika i bin kam olgeta long
PNG, na Mendi, long givim blesing long nu-
pela bisop, Bisop Don Lippert.
Kadinel Sean O’Mailley OFM (Cap) bilong

Boston Daiosis long Masasusets (Massa-
chussets longAmerika, i bin go pas long lotu
seremoni i bin kamap long Sarere, Februeri
04, long odinesen na givim blesing long
Pater Don Lippert i kamap nupela bisop bi-
long Mendi.
Pastaim bisop bilong Mendi na nau as-

bisop bilong Madang, Steven Reichert
–OFM, na Bisop bilong Kimbe Daiosis,
Bisop Bill Fey-OFM, i bin helpim Kadinel
O’Mailley long wokim lotu. Sapotim tripela
long wokim lotu seremoni em 7-pela bisop
na 65 pater.
Antap long dispela, i bin gat 120 rilijes, na

samting olsem 4,000 pipel i bin kamap long
odinesen seremoni.
Kadinel O’Mailley i bin wokim lotu long

Tok Pisin. Em bin lainim tasol Tok Pisin long
yusim long dispela odinesen seremoni.
Nupela bisop bilong Mendi, Don Lippert

OFM, i stap long PNG long 4-pela krismas.
Em bin wok olsem leksera long Katolik
Tiolojikel Institut bilong ol seminari long Bo-
mana.
Ol Katolik pipel long Mendi i amamas tru

nau long wanem, long wanpela yia ol no bin
gat bisop, tasol nau ol i gat man long go pas
long sios insait long provins.

NUPELA MENDI BISOP: Bisop Don Lippert OFM, long nupela bilas bilong bisop
wantaim stik (rod) i soim em olsem em i gutpela sefed long ol sipsip na het bilong
bisop, bihain em i kisim blesing long nupela wok bilong em. Poto: Pater John MSC



KOMENTRI
Tenkyu,

Dem Carol
Kidu

MIPELA tok tenkyu long yu Dem Carol Kidu, long luk-
save bilong yu long soim gutpela pasin bilong wok lida.
Ating, yu tasol, namel long olgeta ol arapela lida long

Haus Palamen, i luksave long tru tru wok bilong yu olsem
lida.
I gat planti ol bikman nau i save tok ol em ol tru tru lida.

Tasol trutru, ol i no lida long nem na mining tru bilong lida.
Planti long ol lida bilong yumi, i save laik sekim benk

akaun bilong ol pastaim.
Taim i gat askim i kam long ol ausait manmeri bilong ki-

rapim ol bikpela projek long kantri bilong yumi, o taim ol i
laik askim wok bilong makim PNG long ol narapela kantri,
bai ol lida bilong yumi i askim, ‘yu gat hamas mani?’
Tasol Dem Carol tasol, bai mipela i ken tok olsem em

wanpela tasol, i wok long opim maus na tokaut stret long
pasin bilong ol memba bilong palamen.
Wok bilong lida, insait long Haus Tambaran, em i no bi-

long wok ‘projek kodineta’, o ‘projek menesa’. Nogat.
Wok lida, insait long Palamen, em i bilong strongim ol

loa, na rot bilong mekim wok na givim sevis.
Em i wok bilong luksave long ol birua i ken kamap long

ron bilong kantri, sanap bilong ol loa bilong en, o sindaun
bilong ol pipel.
Pasin bilong luksave long ol bikman, we i save strong

tru insait long ples o pasin tumbuna, em yumi asua pinis
long pulim i kam insait long wok gavman.
Taim yumi bihainim pasin bilong luksave long ol ‘Bik-

man’, yumi save tromoi olgeta askim, laik, belhevi, na kro-
spait, i go long ol memba.
Em nau, memba i save kamap olsem paus bilong kisim

mani, o benk akaun bilong hauskrai.
Dem Carol, em i wanpela memba tasol i autim dispela

tingting, na i givim skul long planti manmeri long kantri,
long trutru mining bilong wok memba bilong palamen.
Nau, em i kamap oposisen lida inap kantri i bungim ilek-

sen long mun Epril.
Sapos i gat wanpela samting i klia long dispela wanpela

meri lida MP bilong yumi tude, em i bilip olsem em i gat
inap strong na save, long kamapim senis insait long opis
bilong Oposisen.
Wanpela bikpela opis tru long holim strong klia tingting,

na stretpela wok bai gavman i no inap long asua na hait
baksait long ol namba bilong em.
Mipela stap wantaim yu, Dem Carol, na sapos yu bin

gat inap namba, ating bai yu Praim Minista pinis, na nogat
wanpela bai tok nogat.

Februeri 16 - 22, 2012 Wantok P11komentri

Published at
Portion 445, Kanage Street,

Six Mile NCD

OPIM ROT: Royal Papua Yacht Club i opim rot bilong dispela yia operesen opim lewa. Ol i givim
K52,400 i go long ol lain husat save lukaut dispela bikpela operesen we save kam olgeta yia.
Royal Papua Yacht Club em namba wan lain long go pas long donetim dispela bikpela mani long op-
eresen opim lewa.
Dispela tu bai namba 7 yia nau ol helpim Open Heart. Long poto, meri go pas long Operesen opim
lewa, Kathy Johnstone kisim sek mani long han bilong jenerel meneja bilong Royal Papua Yacht Club,
Tim West, luk stap em Ella Kasu edmin meneja bilong yacht klab, Terry Ward, na Dokta bilong ol
pikinini, Dokta Nakapi Tefuarani. Poto Nicky Bernard.

Hagen na Madang i kisim helpim long ol
bun bagarap na paia kukim dokta
OL LAIN i gat bun bilong ol i bruk
long han, lek, paia o hotwara i
kukim ol na maus i bruk i kisim
helpim long kamap orait long ol
sik bilong ol na tok tenkyu i go
long ol dokta bilong Australia na
PNG.
Insait long tupela wik i kam inap

nau, sejikel medikel tim bilong ol
dokta long Australia na PNG i bin

karimaut 270 konsaltesen na 90 op-
eresen i bin go gut tasol long Hagen
na Madang.
AusAID na ol Roteri Klab long

Australia na Nu Silan i givim helpim
mani long wokabaut bilong ol dokta
ya i raun long Hagen na Madang na
mekim ol wok.
Insait long 25 krismas we Intaplast

medikel tim i kam kariamut ol wok

operesen long PNG, ol bin kam long
PNG 70 taim, lukim 4,600 siklain na
2,300 siklain i bin kisim ol operesen
long stretim ol bagarap ol i gat long
en.
Narapela Intaplast dokta bai raun i

kam long Mosbi long mun Me long
dispela yia.

Kisim kar pinis...
David Kumis, wina bilong Telikom resis kisim ki bilong kar em winim long han bilong Telikom Ekting Sif Opisa Komesel, Kone
Kule, long het opis bilong Telikom long Waigani.

SPC i sapotim Ats
Festival long go het
SEKRETERIET bilong Pasifik

Komyuniti i toke m i wok long
halivim Solomon Ailans long
strongim ol wok bilong redim
Festival bilong Pasifik Ats long
Honiara long dispela yia.
Planti ol pipel long tripela rijen
bilong Pasifik, Melanesia,
Maikronesia na Polinesia bai stap
long dispela festival.
Long dispela taim, ol wok bilong
redim dispela festival is lo tumas,
na i gat sampela wari olsem
Solomon Ailans bai no inap redi gut
bilong holim dispela bikpela bung
long mun Julai long dispela yia.

Praim Minista bilong
Gris i tok senis i mas
kamap
PRAIM Minista bilong Gris

(Greece), Lucas Papademos i
bin mekim strongpela toktok i go
long pipel taim palamen i redi
long vout yes o nogat long wan-
pela plen bilong mekim kantri i
strongim gen ekonomi bilong en.
Ekonomi bilong Gris i nogut

o l g e t a .
Plen nau palamen bai vout long
en, i no sindaun gut long bel
bilong ol pipel, tasol ol narapela
strongpela kantri long yurozon

na IMF i wok long fosim Gris
long statim dispela plen em ol i
makim 170-bilian-dola bilong
halivim em i mekim bai strong en
e k o n o m i .
Ol yunion i wok long holim wan-
pela straik em bai go 48 awa, na
planti tausen pipel i bung bilong
protes namel long Athens, kapi-
tel bilong Gris bikos ol i poret
long dispela IMF plen.
Tasol PM Papademos i tok,
sapos ol MP i no oraitim dispela
bil bilong larim dispela plen i stat
long Gris, ‘living standarts’ o we
pipel i save stap laip bai bruk
daun olgeta na go bagarap.

Tok lukaut - Moa taim
nogut bai kamap long
Kwinslen
LONG Australia, Weather Buro

i givim aut strongpela tok lukaut,
olsem ol strongpela win na ren
bai kamap long sampela hap
bilong Saut Is Kwinslen.
Dispela tok lukaut em bilong ol
pipel i save stap long ol hap
olsem Dalby, the Scenic Rim,
Toowoomba, na Gold Coast
r i j e n .
Sinia Fokas man, Tony Auden, i
tok dispela stom o taim nogut
bai go het inap long nait tu.

Midia maniman Rupert

Maurdoch bai go het
long UK niuspepa
MIDIA maniman, Rupert

Murdoch, i tok em bai go het
long printim The Sun niuspepa
bilong em insait long Yunaitet
Kingdom, maski polis i arestim
faivpela wokman bilong em long
dispela niuspepa.
Dispela faivpela i bin namel

long 8-pela pipel, wantaim tu
wanpela polis opisa, em ol i bin
arestim ol bihainim ol tokwin
olsem, ol i bin pundaun long
gris-mani o braiberi.
BBV niusman Matt Prodger i tok,
ol i arestim ol dispela man bihain
long Nius Koporesen Menesmen
Stendats Komiti, em ol i bin
kirapim bilong lukluk long ol fon
heking skendal – ol paul wok
long harim hait telepon bilong ol
man, i bin givim sampela
infomesen i go long polis.
Ol ditektif i yusim dispela
infomesen ol i kisim i kamaut
long 300 milian Nius Koporesen
email olgeta, bilong sevenpela
yia i go pinis.
Ol i arestim pinis 9 niusman
bilong The Sun niuspepa insait
long tupela wik.
Wanpela niusman long News
International i tok ol niusman i
belhat na ol i ting sampela man i
wok long givim nem bilong ol
dispela ol i arestim pinis.

Malaysia i rausim wan-
pla niusman blong
Saudi Arabia long
kantri
MALESIA i rausim wanpela

yangpela niusman bilong Saudi
Arabia.
Dispela yangpela ya em nem

bilong en Hamza Kashgari, na ol
i holim em kalabus long malesia
bihainim long em i ronawe long
Saudi Arabia.
Em i bin mekim sampela tok-

tok long Twitter long intanet em
ol Muslim i ting i blasphemous,
minim olsem em i go agensim
Mohammed.
Kashgari i bin tok sori pinis,

tasol nau ol i kolim wanpela ‘infi-
del’ … na pipel long Saudi
Arabia i laik bai ol i mas
hangamapim em.
Malesia gavman, i no tok klia

yet sapos ol bai rausim em i go
bek long kantri bilong em, i tru
wanpela toktok i kam aut long
Home Ministri tude i tok ol bai
salim Kashgari i go bek.
Tasol wanpela gavman opisal i

tokim AFP nius ejensi olsem,
Kashgari i go pinis, long han
bilong ol Saudi Arabia opisal.
Malesia Hom Ministri i bin tok

pastaim olsem Kuala Lumpur i
gat tok orait i larim em long
salim pipel em narapela kantri i

laik putim long kot, i go bek long
dispela kantri.

US meri bilong sings-
ing Whitney Houston i
dai pinis
POLIS long Amerika i wok

long painimaut long we US meri
bilong singsing, Whitney
Houston, i bin dai.
Ol i tok, em i no klia yet hau tru

em i bin dai.
Whitney Houston, i krismas

48, i bin wanpela singa na ektres
na ol i painim em i dai pinis
insait long wanpela hotel rum
long Beverly Hills we em i bin
wok long redi gut bilong go long
Gremi Awods seremoni.
Mausman bilong Beverly Hills

Polis, Leftenen Mark Rosen, i
tok polis i bin kisim wanpela ime-
jensi telepon kol i kam long dis-
pela hotel.
Em i tok ol i bin kamap long

hotel rum insait long tupela
minit.
Polis i bin stap pinis long hotel

bikos ol i bin wok long redi tu
pinis long stap long dispela
Gremi Awots So em bai kamap
long dispela hotel.
Ol i bin traim long risasitet o

winim laip i go long em, tasol
long 3.55 ol i bin tokaut olsem
Whitney Houston i dai pinis long
Beverly Hilton Hotel.

BILAS NA WET: Pasin tumbuna i no bilong ol bikpela manmeri
tasol. Ol yangpela pikinini tu i mas save long bilas na singsing
bilong ol. Dispela yangpela meri i sanap wetim taim bilong tok
welkam long nupela Katolik Bisop bilong Sauten Hailans, Bisop
Don Lippert. Poto: Fr. Philip Gibbs, SVD

Karim bodi bilong Whitney Houston
WANPELA gold kar bilong karim kofin i karim bodi bilong pop singa
Whitney Houston i kamap long Whigham funeral hom long Newark,
New Jersey, bihain long 12 kilok nait long Februari 13, 2012.

Ol Buldok soim stail
OL buldok i sanap lain long wanpela resis long 136 Westminster Ken-
nel Klab enual dok so i kamap long Madison Square Gaden long Nu
Yok, long Februari 13, 2012.

Askim marit long sip
TAIM man i laik askim meri long marit, long ol waitman, em i wanpela
bikpela samting, na taim bilong makim bai ol i ken tingim long laip bi-
long ol. Stefan Libon, 32 krismas, i bin mekim stail askim marit tru long
Jess McGarrity, 29 krismas. Mista Libon i bin ogenaisim wanpela
bikpela bena wantaim tok ‘Marry Me Jess?’ we ol i hangamapim long
bikpela krus sip Queen Mary 2 long Sidni long Tunde. (Poto i kam long
AAP Images)

Marit long Valentains De
MARIANNE Lea (lephan) i givim flawa na wanpela marit setifiket i go
long Yuhui Wang (raithan) na man bilong em GuanWang bihain long tu-
pela i marit long rejistri opis long Sidni (Sydney) long Tunde, Februari
14, 2012. Mista na Misis Wang em wanpela long 100 manmeri i bin marit
long Valentains De. 35 marit i bin marit long ol stet rejistri opis long
dispela de long Tunde dispela wik. (Poto i kam long AAP Images)

Not Korea i tingim ol bipo lida
OL stetyu bilong bipo Presiden bilong Not Korea Kim Il Sung (lep-
han), na let lida Kim Jong Il i sindaun antap long ol hos wantaim, em
ol i bin opim long Mansudae At Studio long Pyongyang long Febru-
ari 14, 2012. PyongYang em i biksiti bilong Not Korea. Not Korea i
tokaut long Trinde olsem em i givim namba wan bikpela taitol long let
lida bilong ol Kim Jong-Il long namba 70 bonde bilong em, na givim
em wankain renk o luksave olsem papa bilong em, Kim Il-Sung.



De - Mande – Fraide
6am – 10am – Sankamap show – Host: Kas.T
6:00am –Major Nius Bulletin
6:15am – Komiuniti Notis Bod
6:25am – Taim Bifo – wanpela singsing b’long bifo.
6:30am – Nius Hetlains
6:45am – Bonde gritins
7:00am –Major Nius Bulletin – YUMIFMNius Senta
7:05am –YUTOK – komiuniti awenes program
7:15am –WAN 4 DAROAD – Hit Prediction

– niupela singsing
7:30am – Tok Pilai – stori b’long putim smail long nus pes.
8:00am –Major Nius Bulletin – YUMIFMNius Senta
8:05am –YUTOK – komiuniti awenes program
8:15am – “Papa Heni Fuka Show”.
9:00am – Nius Bulletin – YUMIFMNius Senta
9:15am – Luksave long Komiuniti (Redio Pilai) Fraidei

Tasol
9:30am – Final aua cruz
10am – 3pm –Monin Trek na Belo Pack

– Host: Mummy DASH
10:00am - Major Nius Bulletin – YUMIFMNius Senta
10:05am –YUTOK – komiuniti awenes program
10:15am – Kona b’long yu.
10:45am –YUMI PAINIMWOKSegment
11:00am – Nius – YUMIFMNius Senta
11:05am –YUTOK – komiuniti awenes program
11:10am – Lukautim yu yet - Helt toktok
11:30am – Nius Hetlains b’long Belo Taim

- Laik b’long yu – Niupela singsing previu
12:00pm –Major Nius Bulletin – YUMIFMNius Senta
12:05pm –YUTOK – komiuniti awenes program
12:10pm – BELO Pack – Belo taim rekwes na dedikesen
12:15pm – Komiuniti Notis Bod
12:20pm – BELO Pack – Belo taim rekwes na dedikesen
1:00pm – Nius – YUMIFMNius Senta
1:05pm –YUTOK – komiuniti awenes program
1:10pm – BELO Pack - Belo taim rekwes na dedikasen

2:00pm –Major Nius Bulletin – YUMIFMNius
2:05pm –YUTOK – komiuniti awenes program
2:45pm –YUMI PAINIMWOKSegment
3pm – 7pm –Avinun Draiv Taim – Host: Vaviessie
3:00pm – Nius – YUMIFMNius Senta
3:05pm –YUTOK – komiuniti awenes program
3:10pm –Avinun cruz
4:00pm – NIUS - YUMIFM Senta
4:05pm –YUTOK – komiuniti awenes program
4:10pm – FOAPELAKAMGUD LONG 4 – foapela
singsing
4:30pm – Nius Hetlains
4:45pm –YUMI PANIMWOKSegment
5:00pm –Major Nius Hetlains – YUMIFMNius Senta
5:05pm –YUTOK – komiuniti awenes program
5:10pm – 6:00pm – KULCHAMusik (1 hr) skelim lokal
musik 6pm – 7pm
– NAIT BEAT – Host: Vaviessie
6:00pm –MAJORNIUS BULLETIN

– YUMIFMNIUS Senta
6:05pm –YUTOK – komiuniti awenes program

6:10pm – 7:00pmMon kamap sho
6:45pm – Komiuniti Notis Bod
7:00pm – 9:00pm – COCACOLAGARAMUT

– Host:Angra Kennedy
7:00pm - Nius – YUMIFMNIUS SENTA
7:05pm –YUTOK – komiuniti awenes program
9:00pm – 00am - Nait Beat – Isi Cruz long nait
00am – 6am – BRUKIMTULAIT SHOW–Host: Tuluvan
Vitz/Talaigu Sopi/Bata Rat
00:00 – Early Monin Taim Cruz ( ol lain brukim tulait shift)
- Miusik / Request / Tok pilai
- Kipim Kampani long ol nait shift.
Wikens – Sarere
6am – 10:00am –Wiken Sanrais Host: Talaigu Sopie
7am – 9am – Sarere Monin Cruz
9am – 11am - Monin Treks
11am – 1pm - National Weekly Hit Parade – Host:
Kasty - 1st aua NWHP
12:00pm NIUS –YUMIFMNius Senta
12pm – 1pm - 2nd aua NWHP

Sarere belo cruz – Host: Tuluvan Vitz
1pm – 2pm – Sarere Belo Taim Dedikesen
2:00pm NIUS –YUMIFMNius Senta
2pm – 6pm - SarereAvinun Cruz
6:00pm NIUS –YUMIFMNius Senta
6pm – 00:00am - Nait beat
7pm – 9pm - Coca Cola Garamut
9pm – 00:00am - Nait cruz
00:00am – 6am - Brukim Tulait Show
Wiken - Sandei
6am – 10am –Wiken Sanrais / Sandei Monin

wokabaut Muisik
10am – 12noon –Monin Treks
12noon NIUS –YUMIFMNius Senta
12 – 2pm – Sandei Belo TaimMusic
2:00pm NIUS –YUMIFMNius Senta
2pm – 6pm – SandeiAvinun Draiv Music
6pm - Nius – YUMIFMNius Senta
6pm – 8pm –GOSPELREKWESAUA
8pm – 00:00am - Late Nait Cruz – PoromanAua
00:00am – 6am - Brukim Tulait Show
Program Director – YUMIFM – Kasty

Raun wantaim Wantok kru ...

FONDE 16 FEBRUERI,
2012

5.00 AM G JOYCE MEYER.
5.30 AM G TODAY
8.30 AM 2012 – CLASSROOM

BROADCAST
12.00 AM EMTV

MIDDAY NEWS
12:30 PM AUSTRALIAN

NETWORK
3.00 PM KIDS KONA
3.00 PM HI-5
3.30PM PYRAMID
4.00 PM THE SHAK
4.30 PM KICTHEN WHIZ
4.57 PM EMTV TOKSAVE
5.00 PM HOT SOURCE
5.30 PM G MILLIONARE

HOT SEAT
6.00 PM G NATIONAL

EMTV NEWS
7:00 PM G RESOURCE PNG
8.00 PM G SOCCER EXTRA
8.08 PM G RAIT MUSIK
9.00 PM G HOT SPORT

9.27PM EM TV TOKSAVE
9.30 PM G ELITE MUSIC ZONE
10.30 PM G NATIONAL EMTV

NEWS REPLAY
11.30 PM - Australia Network –

FRAIDE 17 FEBRUERI,
2012

5.00 AM G JOYCE MEYER.
5.30 AM G TODAY
9.00 PM CLASSROOM

BROADCASTS
12.00 PM EMTV

MIDDAY NEWS
1.00 PM AUSTRALIA

NETWORK
2.00 PM G ONE DAY –

(SCG SYDNEY)
5:55 PM CRICKET “Live”
6.00 PM G NATIONAL

EMTV NEWS
6.30 PM G ONE DAY CRICKET –

(SCG SYDNEY)
10.00 PM G IN MORESBY

TONIGHT
10.30 PM G GUINESS BOOK

OF RECORD
11.00 PM G NATIONAL EMTV

NEWS REPLAY
11.30 PM - Australia Network -

SARERE 18 FEBRUERI,
2012

6.59 AM STATION OPEN
7.00 PM ULTIMATE GUINNESS

WORLD RECORDS
8.00 AM G NAMASTE YOGA:
Innovative series combining stun-
ning photography and original music
with authentic Hatha yoga practice
shot in HD in exquisite settings, each
episode teachers a unique flow se-
quence that will tone your body,
calm your mind and inspire you to
begin or continue your yoga practice.
8.30 AM AUSTRALIA

NETWORK
5.00 PM LOVE PATROL
5.30 PM THE PACIFIC WAY
6:00 PM NATIONAL

EMTVNEWS
6.30 PM AUSTRALIA’S

FUNNIEST
HOME VIDEO SHOW.

7:30 PM LEGEND OF
THE SEEKER:

A CAPTIVATING ACTION-ADVENTURE
TV SERIES - In a mystical land,
Richard Cypher discovers his true
destiny as he, a mysterious young
woman, a wise old wizard and a
magical sword take on the evil Dark-
hanRahl.
8.30 PM DESPERATE HOUSE

WIVES:
9.30 PM SOCCER REPLAY

11:30 PM NATIONAL
EMTVNEWS
REPLAY

12:00 PM - Australia Network -

SANDE 19 FEBRUERI,
2012

6.29 AM STATION OPEN
6.30 AM G IT IS WRITTEN

It Is Written is an international,
Christian television ministry
dedicated to sharing insights from
God’s word with people around the
world.

7.00 AM G HILLSONG
Join Pastor Brian Houston every Sun-
day morning as he teaches to
changes mindsets and empower peo-
ple to lead and impact every
sphere of life.
7:30 AM G CHIT CHAT with Sir
Paulias Matane Tune in every Sun-
day Morning and be inspired by Sir
Paulias as hedelivers inspirational
stories, including guest interviews.

8:00 AM G NAMASTE YOGA:
8:30 AM G BLISSFUL

BLOSSOM
8:15 AM G AUSTRALIAN

NETWORK
10:00 AM G RESOURCE PNG

(REPEAT)

11:00 AM G AUSTRALIAN

EMTV Television Guide

6AM StesenOp -NiusHetlain -Musik naol intaviu
6.30AM Nius na Karent Afes
7AM Stesen Pas
7PM StesenOp
7.01PM Ol Hetlain na Progrem Priviu
7.15PM Spots
7.30PM Nius na Karen Afeas
8PM Helt
8.15PM Musik
8.30PM NIUS
8.40PM Spots Riplei
8.55PM Musik
9PM Stesen Pas

TUNDE -Moning - Nait
6AM Stesen Op - Nius Hetlain - Musik na ol intaviu
6.30AM Nius na Karent Afes
7AM Stesen Pas
7PM StesenOp
7.01PM Ol Hetlain na Progrem Priviu
7.15PM Musik na Chit-Chat
7.30PM Nius na Karen Afeas
8PM MamaGraun
8.15PM Musik/Spots
8.30PM NIUS
8.40PM Helt Riplei
8.55PM Musik
9PM Stesen Pas

TRINDE -Moning - Nait
6AM Stesen Op - Nius Hetlain - Musik na ol intaviu
6.30AM Nius na Karent Afes
7AM Stesen Pas
7PM StesenOp
7.01PM Ol Hetlain na Progrem Priviu
7.15PM Musik na Chit-Chat
7.30PM Nius na Karen Afeas
8PM Focus
8.15PM Musik/Spots
8.30PM NIUS
8.40PM MamaGraun Riplei
8.55PM Musik
9PM Stesen Pas

FONDE -Moning - Nait
6AM StesenOp - Nius Hetlain - Musik na ol intaviu
6.30AM Nius na Karent Afes
7AM Stesen Pas
7PM StesenOp
7.01PM Ol Hetlain na Progrem Priviu
7.15PM Musik na Chit-Chat
7.30PM Nius na Karen Afeas
8PM Youth
8.15PM Musik/Spots
8.30PM NIUS
8.40PM Focus Riplei
8.55PM Musik
9PM Stesen Pas

FRAIDE -Moning - Nait
6AM StesenOp-NiusHetlain -Musik naol intaviu
6.30AM Nius na Karent Afes
7AM Stesen Pas
7PM StesenOp
7.01PM Ol Hetlain na Progrem Priviu
7.15PM Musik na Chit-Chat
7.30PM Nius na Karen Afeas
8PM Wantok
8.15PM Musik
8.30PM NIUS
8.40PM Youth Riplei
8.55PM Musik
9PM Stesen Pas

SARERE -Nait
7PM Stesen op - Ol Nius Hetlain/Progrem Priviu
7.05PMMusik na Chit Chat
7.30PMNius
7.40PMWantok
8PM Lokal Ben
8.30PMNius
8.40PMMusik/Chit Chat
9PM Stesen Pas

SANDE -Nait
7PM Stesen op - Ol Nius Hetlain/Progrem Priviu
7.05PMMusik na Chit Chat
7.30PMNius
7.40PM Femili Blong Serah (Redio Plei)
8PM Lukluk Bek LongWik
8.30PMNius
8.40PMMusik/Chit Chat
9PM Stesen Pas

RADIO AUSTRALIA TOK PISIN PROGRAM
HARIM LONG: 101.9 FM

Wanwan De

Nicky Bernard i raitim

GWADUS ben em
wanpela long olpela
ben long kantri, dis-
pela biknem ben
planti manmeri long
kantri bai no inap lus
ting long en.
Dispela ben kirap

long 1970, olgeta ben
memba bilong Hanu-
abada insait long NCD,
dispela bikpela ples i
gat planti ben na musik
man stap long en.
Gwadus ben save

pilai long planti nait klab
na planti ol so long
kantri, dispela taim ol
ben memba i strong
yet.
Lid gita bilong ol bin

dai long sampela yia go
pinis, na bikpela pes bi-
long ben na bes gita bi-
long ol bin kisim sik
long lek bilong em na
em no save wokabaut.
Dispela mekim na
Gwadus ben kisim ol
yangpela man long
holim yet nem bilong
ben.

Nupela lukluk
Gwadus nau save pilai
long Lamana Hotel long
olgeta Fonde na Fraide
nait, dispela tupela nait
save pulap long sapota
bilong ol.
Dispela nupela lukluk

Gwadus save pulim
tingting bilong ol man-
meri long ol singsing bi-
long ol. Maski ol nupela
ben memba tasol stail
pilai na singsing bilong
Gwadus bipo i stap yet.
Billy Aisi, em wanpela

long olpela ben memba

Nupela lukluk bilong Gwadus
bilong ben, em yet save
pilai dram. Billy bungim tu-
pela yangpela man long
ples bilong em na em tu-
pela em kisim long nara-
pela ples long pilai wantaim
long strongim yet nem
Gwadus.
Nupela lukluk Gwadus

nau em, Billy Aisi, tim lida
na em save pilai dram,

Arthur Awai, lid gita na em
bilong Kairuku, John Mase,
ridem gita na em bilong
Tubuserea, Morea Arua,
bes gita, Roland Vali,
kibod. Dispela tupela yang-
pela man, Billy kisim ol long
ples bilong em Hanuabada
wantaim tupela kru memba
Toka Aisi na Oala Arua.

Nupela Gwadu ben...



Kainkain wok kamap
TAIM bilong Ileksen kam
klostu nau na planti kainkain
liklik wok i wok kamap long
sampela liklik kona bilong
kantri we bipo i nogat luksave
long en. Long bikpela siti long
Mosbi planti ol liklik wok
kamap long sampela hap,
faivpela yia go pinis, nogat tru
luksave long ol dispela sampela
liklik kona. Nau yu raun bai yu
lukim ol liklik wok senis i wok
kam, dispela i soim tru kala bi-

TORO

BIABIA

EMTV Television Guide

Ansa
bilong
las wik
Sudoku

Ansa
bilong
las wik
Pasol

TOKWIN

KANAGE

long ol memba nau. Nesenel
Kapital Distrik i gat tripela ele-
tret long en, tasol wok luksave
stap long wanpela sait tasol, na
memba bilong dispela sait em
meri, em na Gavana tasol gat
nem liklik, tasol narapel tupela
nogat tru nem. Em inap ol pipel
nau senis tu ya, wetim taim
tasol kam.

Bas stop pulap yet
BAS stop long Gerehu na
Waigni i wok long pulap yet wan-
taim ol manmeri na pikinini,
tasol dispela hevi bai pinis

wanem taim. Planti bilong wan-
wan long Mosbi i gat kar bilong
ol yet, taim ol ron long rot, rot
save pulap na lain save longpela
tru long Waigani trefik lait i go
inap long yuni. Dispela tasol na
ol PMV bas save les long ron
kam olsem long Gerehu, long
wanem bai ol pulim lain na bai no
inap mekim gut mani. Dispela
mekim na ol lain long Gerehu na
Waigani save kisim taim long
moning. Bikpela bas bilong
NCDC tu i no moa ron nau,
planti mas bagarap o.

Tokwin tasol.

NETWORK
1.00PM ONE DAY CRICKET –

5:00 PM PACIFIC WAY
6.00 PM G NATIONAL EMTV

NEWS
6:30 PM ONE DAY CRICKET –

9:00 PM G LOVE PATROL
9.30 PM PGR MOVIE:

11.00 PM G CHIT CHAT(Repeat)
11.30 PM G HILLSONG(Repeat)
11.35 PM G NATIONAL EMTV

NEWS REPLAY
00:35 AM - Australia Network -

MANDE 20 FEBRUERI,
2012

5.00 AM G JOYCE MEYER.
5.30 AM G TODAY
9.00 AM 2012 – CLASSROOM
BROADCAST -Begins for the Year

2012
12.00 AM EMTV MIDDAY

NEWS
12:30 PM AUSTRALIAN

NETWORK
3.00 PM KIDS KONA
3.00 PM HI-5
3.30PM PYRAMID
4.00 PM THE SHAK
4.30 PM KICTHEN WHIZ
5.00 PM HOT SOURCE
5.30 PM MILLIONAIRE

HOT SEAT.
6.00 PM G NATIONAL

EMTV NEWS
7.00 PM RESCUE SPECIAL OPS
8.00 PM G TOK PIKSA Looking
back at News and stories makings
headlines in the country
8:30 PM G SPORTS SCENE –
Starts for the Year 2012.
9.00PM G DAYS THAT SHOOK

THE WORLD:
10.00 PM G NATIONAL EMTV

NEWS REPLAY
11.30 PM - Australia Network–

TUNDE 21 FEBRUERI,
2012

5.00 AM G JOYCE MEYER.
5.30 AM G TODAY
9.00 AM 2012 –
CLASSROOM BROADCAST
12.00 AM EMTV MIDDAY

NEWS
12:30 PM AUSTRALIAN

NETWORK
3.00 PM KIDS KONA
3.00 PM HI-5
3.30PM PYRAMID
4.00 PM THE SHAK
4.30 PM KICTHEN WHIZ
5.00 PM HOT SOURCE

5.30 PM MILLIONAIRE
HOT SEAT.

6.00 PM G NATIONAL
EMTV NEWS

7.00 PM G HAUS & HOME #1
8.00 PM G DAYS THAT SHOOK

THE WORLD:.
9.00 PM G TBA
10.00 PM G NATIONAL

EMTV NEWS
REPLAY

11.00 PM-Australia Network-

TRINDE 22 FEBRUERI,
2012

5.00 AM G JOYCE MEYER.
5.30 AM G TODAY
9.00 AM CLASSROOM

BROADCASTS
12.00 PM EMTV

MIDDAY NEWS
1.00 PM AUSTRALIA

NETWORK
2.00 PM G ONE DAY –

4.45 PM EMTV TOKSAVE
5.55 PM G CRIME STOPPERS
6.00 PM G NATIONAL

EMTV NEWS
6.30 PM G ONE DAY CRICKET –

10.00 PM G THE WORLD
AROUND US

11:00 PM NATIONAL EMTV
NEWS REPLAY

11.30 AM - Australia Network -

Progrem bai
senis long taim
bilong en..



Raun wantaim Kanage olgeta wik
Kastom Mangi

WANPELA moning meri bilong
Kanage laik go long maket long
Dagua na em tokim Kanage,
‘plis naispla man bilong mi
nogat makmak bilong yu. Mi bai
go long maket long salim buai
bilong mi na bai yu was long lik-
lik Vero na stap long haus. Ol-
geta samting mi wasim na
hangamapim long lain i stap.
Sapos ren i pundaun yu rausim
ol klos i stap long lain. Gel
tekov pinis long maket na
bikpela ren i pundaun. Kanage
rausim ol klos bilong em wan-
taim pikinini na i no rausim
pens bilong misis. Apinun nau
na meri bilong Kanage kam bek
na lukim olsem bikpela ren
stret long ples, em kam daun
long PMV na rot stret long
haus na lukim olsem Kanage i no
rausim pens bilong em long lain.
Em i belhat na bikmaus antap
long Kanage, ‘mekim wanem na
yu no rausim pens bilong mi
long lain?’ na Kanage tokim em
‘plis em kastom ya. Hau bai mi
holim pens bilong yu?’ Meri bi-
long em kirap na tokim em
olsem, “san na yu tok kastom,
nait husat dispela masalai

pukpuk save kaikaim long tit na
pulim rausim?”

Kevin Penias
E S P

Yupela i no mangi moa
KANAGE i gat tupela pikinini
man. Tupela wantaim i marit na
stap wantaim papa na mama bi-
long tupela. Wanpela taim,
Kanage i spak nogut tru na
kamap long haus. Em singautim
tupela pikinini man bilong em
na meri bilong tupela i kam
bung. Em nau Kanage i tokim ol
olsem: ‘Sori tupela pikinini bi-
long mi, mi laik toksave long
yupela olsem em i no gutpela
long yumi olgeta i stap long
wanpela haus tasol. Yu tupela
marit pinis na yu tupela mas
wokim haus bilong yupela na
stap long em nau. Mi wantaim
mama bilong yupela i les pinis

long harim kain kain nois bilong
guria yupela save wokim long
nait. Em samting bilong sem
yah. Long wankain taim,em i no
gutpela long yupela harim ol
kain kain nois mi wantaim lapun
bilong mi wokim. Yupela i no
manki moa. Yupela i save olsem
taim bikpela guria i kamap,
haus i save mekim nois ya.
olsem em i moa gutpela long yu
tupela i mas wokim haus bilong
yupela yet’. Tupela pikinini man
bilong Kanage em sem long tok-
tok bilong papa bilong ol na
kisim ol samting bilong ol na go
stap wantaim ol tambu bilong
ol.

Andrew Luh Dhai
Angoram

Ol skwat!
Salim ol gutpela Kanage
tok pilai i kam long:
Kanage Tok Pilai
P.O. Box 1982,
Boroko, NCD
Port Moresby.

Email: atolire@wantok.com.pg

NEM: Kisip Kembo
KRISMAS: 19 (man)
ADRES: ST. John De Baptist Primary School,
P.O. Box 220, Kerema Gulf Provins
SAVE LAIKIM: Pilai spots, watsim muvi, go
Lotu, ridim buk na mekim pani

NEM: Isaiah Bonga
KRISMAS: 28 (man)
ADRES: P. O. Box 407, Popondetta, Oro
Provins
SAVE LAIKIM: Pilai Voli bol, Tas ragbi, pilai
gita, lukluk TV( NRL), raitim pas, mekim na go
Lotu

NEM: Rian Monghongho Alphonse
KRISMAS: 18 (man)
ADRES: Aniep Village, C/- ST. Mary’s, P.O.
Box 125, Leitre, Vanimo, Sandaun Provins
SAVE LAIKIM: Harim musik, pilai soka, voli-
bol, basketbol, go Lotu na mekim pren

NEM: Annestine Funumari
KRISMAS: 18 (meri)
ADRES: Notre Dame Secondary School, P.O.
Box 164, MT Hagen, WHP
SAVE LAIKIM: Ridim Baibel, singsing, harim
musik, pilai basketbol, netbol, mitim ol poro-
man na lukluk TV.

NEM: Koron Amun
KRISMAS: 25 (man)
ADRES: P.O. Box 3079, Lae,Morobe Provins
SAVE LAIKIM: Harim musik, pilai Kompyuta,
ridim buk na mekim pren

NEM: Kaiya Yoan
KRISMAS: (man)
ADRES: C/- Bema Primary School, P.O.Box
37, Kerema Gulf Provins
SAVE LAIKIM: Pilai soka, mekim Jokes na
pilai volibol wantaim ol poroman

NEM: Ruben Yawa
KRISMAS: 18 (man)
ADRES: Muli Primary School, P.O. Box 69,
Mendi, SHP
SAVE LAIKIM: Harim musik, pilai soka, bas-
ketbol, volibol, ragbi tas na mekim pren wan-
taim wanpela Lotu man o meri

NEM: Stanson Petiti
KRISMAS: 20 (man)
ADRES:C-/ BSC ANZ Bank ( PNG) Ltd, P. O.
Box 1152, Port Moresby NCD Papua Niugini
SAVE LAIKIM: Pilai Gita, ridim Baible,
mekim fani na stori wantaim ol poroman

NEM: Joel Kenis Amaekam
KRISMAS: 29 (man)
ADRES: Huon Gulf, Lae 411, P.O. Box 164 Lae
,Morobe Provins
SAVE LAIKIM: Mekim fani, eksasais, pilai
lilik, pilai ukulele, gita, singsing, skerim tok
wantaim narapela liklik, ritim baibel, komik,
harim Radio Lait na Katolik FM, na painim wan-
pela meri long maritim na stap oltaim.

NEM: Anne Mary Yuwei
KRISMAS: 21(meri)
ADRES: Pes Primary School, P.O. Box 36,
Aitape, Sandaun Provins
SAVE LAIKIM: Pilai soka, Volibol, mekim
pani, go Lotu, harim musik na watsim TV.

Dia Laiplain,
MI WANPELA sios lida bilong wan-

pela long ol projek eria. Taim peimen
bilong projek mani i stat, mi lukim
olsem ol lida bilong ol papagraun grup
we ol i makim long lukautim mani i
save slip long ol hotel na yusim ol haia
kar olgeta de.
Planti ol pleslain i lusim ples na go

pulap long Mosbi i stap na ol i nogat
taim nau long ol sios progrem. Liklik
lain tasol nau i stap insait long ol sios
progrem. Pastaim i no bin olsem. Nau
long ples, spak pasin i no isi na planti
famili i bisi long ol samting bilong
graun we i no bihainim stretpela pasin
Bikman i laikim long en.
Mi wari tru long bihain taim bilong

pipel bilong yumi.

Disturbed Christian
Tenkyu tru long autim dispela bikpela

samting i wok long kamap nau bikos
long LNG Projek.
Mipela i luksave long wari yu gat long

pipel bilong yu na moa yet, ol lain i kam
bihain.
Pren, dispela i mas opim ai bilong ol-

geta na ol lida bilong yumi i mas kirap.
Yu wok long tok olsem ol sios memba i
no moa go insait long ol progrem na
sios wok olsem long pastaim? Mipela i
bilip olsem yupela i mas mekim samting
nau long helpim pipel bilong yumi nau.
Pren, mipela i amamas long yu i

skruim strong bilip bilong yu long mekim
wok bilong God long ples bilong yu.
Mipela i strongim yu long go het na
strongim dispela wok bilong Bikman.
Maski sampela taim yu bai pilim olsem
em yu yet wantaim liklik lain memba

tasol, noken givap, tasol strongim wok
bikos olgeta samting i kamap long laip i
gat as na prais bilong em. Ritim Ro-
mans 8:28.
Yu toktok tu long pasto bilong yu long

wari bilong yu? Sapos nogat, i moabeta
yu go lukim em na toktok long ol wari bi-
long yu wantaim long en. Nogut em tu
bai gat wankain wari olsem pasto bilong
yu long ples. Dispela tu i ken opim ai bi-
long pasto long ples. Watpo na mani i
pulim ol sios memba na ol i no bisi long
wok bilong ol olsem ol Kristen? Olsem
wanpela man i wari long komyuniti bi-
long yu, i moabeta yu toktok wantaim
pasto long singautim wanpela bung na
bai yupela i kisim tingting bilong pipel
long ol samting ya na bai yupela i ken
painim sampela rot long stretim ol.
Pren, olsem wanem long yu, yu wan-

pela lida long wanpisin bilong yu o?
Sapos yu wanpela, i moabeta yu kisim
dispela wari i go long ol narapela lida na
bai yupela i wokim samting long stretim
dispela hevi bipo em i go nogut. Pren,
divelopmen i save kamapim ol gutpela
na nogut samting.
Mipela i bilip olsem taim pipel i gat

gutpela pasin, dispela bai helpim ol long
samting ol i laik mekim long laip na sin-
daun bilong ol. Taim man i no strong
long sait bilong gat gutpela pasin, em
bai no inap strong long wokim gutpela

disisen taim em i lukim bikpela mani na
bungim ol kain salens long laip bilong
em. Yu tingting long lukim pasto bilong
yu. I moabeta yu toktok long em na em
i ken toktok wantaim ol ples lida long
stretim wari yu gat long en.
Laip i pulap long planti samting na ol

disisen pipel i ken mekim long laip na
sindaun bilong ol. Wanem disisen yu
wokim nau bai stiaim wokabaut long bi-
hain taim bilong yu na mipela i bilip
olsem bai yu sanap strong long wok yu
mekim bilong Bikpela.
I gat presen tu long olgeta samting

wan wan man i mekim long en. Ol samt-
ing bilong dispela graun em bai stap
long liklik taim tasol yumi stap laip na
taim yumi dai, ol i pinis. Tasol Tok bilong
God stap tru olgeta taim. Ritim Matyu
24:35. Tok bilong God tasol i tru na bai
stap laip oltaim oltaim. Olsem mipela i
tok pinis antap, go het long karimaut
gutpela wok na holim strong long bilip
bilong yu. I nogat samting i rong sapos
man i gat planti mani, tasol taim man i
no yusim gut mani, rong, samting i no
stret na hevi i save kamap.
God i ken givim yu gutpela tingting.

Pren bilong yu
Laiplain

Sapos yu gat wari, rait i kam long
Lifeline, P O Box 6047, Boroko,
NCD. Telipon:3260011. Raitim tru-
pela nem na etres bilong yu na bai
mipela i ken salim bekim long pas
bilong yu. Bai mipela i no inap
putim trupela nem bilong yu long
stori.

Laiplain

LNG Projek mani
i mekim mi wari

Digicel amamasim nupela
laises kam long NICTA
Nicky Bernard i raitim

DIGICEL PNG, amamas
long dispela wik bihain
tasol long ol Nesenel In-
fomesen na Komyunike-
sen Atoroti givim ol
tupela nupela laisen long
mekim gut wok bilong ol
long helpim ol kastoma
bilong ol.
Dispela laises em

Spectrum Usage Agree-
ment(SUA), bilong
helpim Digicel PNG long
opim sampela nupela
gut save bai go long ol
kastoma bilong em.
Sif Ekjeketiv Opisa bi-

long NICTA Charles
Punaha i tok Digicel em
namba wan mobail kam-

pani ol givim dispela
laisens, dispela em bi-
long spitim wok bilong ol.
Long maus bilong ol

wok manmeri bilong Dig-
icel. Sif Ekjeketiv Opisa
bilong Digicel PNG John
Mangos, i tok tenkyu
long ol NICTA long luk-
save long wok bilong ol,
em tok tenkyu tu go long
ol wok manmeri bilong
Digicel na NICTA long
putim olgeta samting
wantaim long kamapim
dispela luksave.
Dispela laises nau

Digicel bai opim ol 3G
net wok bilong em long
helpim ol kastoma bilong
insait long Papua Niug-
ini.

Mista Punaha, long
sem taim i toktok strong
long ol manmeri long
Papua Niugini long mas
lukautim ol tawa bilong
ol mobail kampani long
kantri. Em tok dispela ol
tawa em bikpela mani
long sanapim na sapos
wan o tupela man
bagarapim o kukim, em
bai katim olgeta net wok
long eria bilong ol.
Mista Punaha, tok nau

i gat lo long dispela
sapos yu bagarapim ol
tawa, sapos man
bagarapim bai baim
K20,000 o nogat bai go
kalabus long tripela mun
wantaim mekimsave.

Nicky Bernard i raitim

BUAI bisnis em bilong olgeta
manmeri, tasol dispela tupela
man Koroba long Hela Provins
save mekim gut mani long liklik
bisnis bilong tupela.
Felix Mathew na Tomas H,

em tupela wanpela ples stret,
tupela save salim ol hip buai
long K5 na K2 long ol kastoma
bilong tupela long go mekim lik-
lik maket long fran bilong haus
bilong ol.
Olgeta moning tupela save

go painim buai bek long hap bi-
long ol Mekeo taim ol kam long
haiwe, dispela bek buai tupela

save baim long K500 o K600
long wanwan bek.
Long dispela taim tupela

save baim buai long ol Mekeo
lain tasol long wanem bikpela
bris long rot bilong Kerema kam
long Mosbi tait wara brukim.
Dispela rot tasol ol lain long
Kerema save kisim buai bilong
kam.
Felix na Thomas tok, tupela

save mekim gut mani long dis-
pela taim, long wanem buai i no
kam planti nau long dispela
hevi long rot. Tupela tok tu
olsem ol lain long Mekeo i
mekim gut mani tu long bek
buai ol save salim long mipela.

Felix na Thomas save sin-
daun long maket bilong tupela
olgeta de, na dispela olsem
wok mani bilong tupela. Win-
mani tupela kisim em bikpela
liklik na dispela save helpim tu-
pela long lukautim tupela na ol
famili bilong tupela.
Felix tu save helpim tupela

famili bilong em long salim
smok na ol liklik kaikai long taim
em pinis buai maket bilong em.
Felix na Thomas, tupela em

bikpela pe long Gerehu na
Renbo maket, tupela tu gat
planti ol kastoma bilong tupela.

Buai
holim
strong
tupela
Koroba
man

LIKLIK BISNIS...

K480m rot bai joinim Kandep
na Mendi

Aja Alex Potabe
i raitim

KANDEP em i
wanpela las ples
long Enga
Provins na long
we long Wabag
taun na Wapena-
manda ples
balus, tasol nau ol
pipel bai isi long
kisim sevis long
Mendi long
Sauten Hailans
bikos em i klostu
na nupela rot bai
joinim Kandep na
Mendi klostu taim
tasol.
Wankain taim,

Laiagam-Porgera
rot na Kiapa-
Pangu rot long
Enga Provins tu
bai senis bikos ol
bai putim kolta na
mekim rot i go
bikpela.
Las wik Fonde

long Gavman
Haus long Mosbi,
Gavana Jeneral,
Gren Sif Mchale
Ogio i makim
maus bilong stet
na sainim dispela
K480 milian ne-
senel projek wan-
taim Woks
Dipatmen na ol
kontrekta, taim
Don Polye (Kan-
dep), Isaac
Joseph (Mendi),
Philip Kikala (La-
gaip-Porgera) ,
James Lagea
(Kagua-Erave),
na Woks Minista,
Francis Awesa
(Imbonggu) i luk-
luk i stap long wit-
nesim na long
larim dispela pro-
jek go het.
Gavman bilong

PNG i fanim
K183.4 milian o
38 pesen na
Esian Divelop-
men Bang (ADB)
bai halivim wan-
taim K297.6 mil-

ian o 62 pesen.
Awesa i ama-

mas stret na tok
moa long 70, 000
pipel long Kan-
dep, Laiagam, na
Porgera long
Enga Provins, na
Bus Karinj, Apa
Mendi na Lai Veli
long Sauten
Hailans bai inap
long kisim gutpela
gavman sevis
olsem haus sik,
skul, benk, ples
balus na
agrikalsa bikos
rot tasol bai karim
i ka mol dispela
sevis long haus
doa bilong lokol
pipel.
“Dispela sainim

seremoni i makim
gutpela samting
O’Nei l l -Namah
gavman i mekim
long senisim laip
bilong pipel.
Woks Dipatmen
bai larim Raibro
Construction Ltd,
husat i winim
tenda, long
mekim nupela rot
na Nesenel Rot
Atoreti bai mekim
ol mentenens
wok long tenpela
yia olgeta,”
Awesa tok.
Memba bilong

Kandep na Tre-
sara, Don Polye i
tok, dispela rot
bai senisim laip
bilong manmeri
Kandep na Apa
Mendi, we rot
long hap i
bagarap na ol i
save kisim taim
long kisim gut
gavman sevis.
“Dispela rot bai

sevim ol pipel bi-
long Enga,
Sauten Hailans,
na Enga Provins.
Rot i namba wan
samting long laip
bilong plantri
manmeri long

hailans, na dis-
pela rot bai
halivim ol man-
meri long hap
long mekim bisnis
na sapotim lokol
ikonomi long hap,
kamapim wok
mani, karim helt
na edukesen
sevis i go na
mekim laip isi tru,”
Polye i tok.
Memba bilong

Mendi, Isaac
Joseph na
Memba bilong La-
ga i p -Po rge ra ,
Philip Kikala i tok
tenkyu long
O’Nei l l -Namah
gavman.
“Maski wanem

sait yumi stap, mi
amamas long dis-
pela gavman long
mekim gutpela
samting long ki-
rapim ples na
senisim laip bi-
long manmeri.
Kantri laikim dis-
pela kain gavman
na lida, husat i
ken luksave long
pipel na karim
sevis i go long
grasruts pipel. Mi
makim maus bi-
long Mendi pipel
long tok tenkyu

long O’Neill-
Namah gavman,”
Joseph i tok.

NDB:K25m longStret Pasin Stoa projek
Aja Alex Potabe i raitim

NESENELDivelopmen Beng
(NDB) i laikim olgeta man-
meri PNG long kamap bisnis
manmeri na em i redi long
givimaut K25 milian lon o
dinau mani long statim ol lik-
lik bisnis.
Gavman i givim pinis long

NDB, K130 milian aninit long
2012 Nesenel Baset, na dis-
pela mani bai halivim ol lokol
manmeri statim ol liklik bisnis
olsem planim kopi, mekim
gesthaus, lukautim pis,
mekim stua na o arapela lik-
lik bisnis.
Manmeri husat i laik kisim

dinau mani long NDB ol i
mas raitim projek proposel o
sabmisen long tokaut long
beng hamas mani ol i laik
kisim, olsem wanem ol i laik
yusim dispela mani, na bi-
hain long hamaspela yia o
mun ol i bai bekim dispela
mani.
NDB bot siaman, William

Lamur i tok, “Yu go kisim

dinau mani long ol arapela
beng, ol i bai nonap larim yu
kisim, tasol mipela i tru tru bi-
long kirapim PNG na halivim
ol graruts pipel yet. Mipela
opim ol nupela brens long
Tari, Banz, na mipela stretim
ol arapela brens olsem
Hagen, Goroka, Popondetta
na Maprik. Yu ken go kisim
lon mani long ol dispela
brens olgeta hap long PNG
na statim bisnis bilong yu
nau yet.”
Em i tok winmani bilong

NDB i groa moa long 1000
pesen aninit long lukluk na
hatwok bilong ol manmeri
PNG yet, husat i lukautim
dispela beng na wokhat long
stretpela we long kirapim ol
bisnis long kantri.
“Mipela i mekim K9.3 mil-

ian winmani dispela yia. Las
yia mipela i mekim K1.5 mil-
ian. Dispela i soim olsem
NDB i groa long sevim bisnis
nid bilong ol lokol pipel yet,”
Lamur i tok.
Lamur i tok NDB bai givim

moa mani long ol meri husat
i mekim bisnis na nau i gat
K9 milian i stap long larim ol
meri ln gbisnis o kisim lon
mani.
“NDB i aplai pinis long

Sentral Beng long kisim
laisens bilong Maikro Beng.
Dinau buk bilong NDB i gro
go moa long K121 milian. Ol
aset o samting bilong beng
em i groa moa long K228
milian. Na dinau mani long
givim ol meri tu i go antap
long K700, 000 long yia
2010, na nau em i stap long
K9 milian. Olsem na ol meri i
mas askim NDB long kisim
lon mani long statim bisnis,”
Lamur i amamas stret na tok.
Menesing Darekta,

Richard Maru i tok, hat wok
bilong ol wokmanmeri bilong
NDB na blesing bilong Papa
God i mekim dispela beng i
groa moa long 1000 pesen.
“Mi amamas olsem dis-

pela beng i putim Papa God
i go pas. Mipela i bin lusim
Beng long han bilong bikman

long yia 2004, na bihain long
dispela mipela i lukim planti
gutpela samting i wok long
kamap long beng.
Tasol mi salensim gavman

long luksave gut lnong NDB,
na mi amamas olsem dis-
pela 2012 Baset i givim
bikpela mani stret long NDB.
Dispela mani bai mekim gut-
pela samting long kirapim
PNG,” Maru i tok.
Em i tok NDB i nau redi

long larim planti ol meri,
yangpela manmeri, ol lokol
manmeri na olgeta pipel bi-
long PNG long kisim lon
mani, na staim ol liklik bisnis
olsem taka bokis, agrikalsa
bisnis, na ol arapela bisnis.
NDB i larim dispela kamap

long rausim olgeta ol forena
husat i brukim loa long
mekim ol liklik bisnis, we loa
i tambuim ol long mekim, na
larim ol manmeri PNG yet i
mekim dispela kain bisnis na
sapotim groa bilong kantri bi-
long yumi.

PRAIM Minista Peter O’Neill las
wik Fonde i opim nupela opis bi-
long Shell (PNG) long Petromin
Haus.
Taim ol i katim ribbon long

makim opim bilong dispela opis,
O’Neill tok amamas long Shell,
na tok tenkyu long dispela kam-
pani long strongim bilip long
PNG.
Em i givim sapot olsem

O’Neill-Namah gavman i sap
redi long halivim ol na ol arapela
investa long strongim bilip long
PNG olsem gutpela kantri long
mekim bisnis.
“Maski tingting nogut bilong

politikel asua kamap nau, na i no
olsem ol arapela kantri tasol,
Papua Niugini em i bin inap long
larim ol bisnis komyuniti i gat
strongpela bilip long en,” O’Neill

i tok.
Em i tok Shell i opim nupela

opis na kamapim patnasip wan-
taim Petromin (PNG) Holdings,
i soim investa i amamas long
mekim bisnis wantaim yumi.
O’Neill i yusim dispela sans

long singautim ol arapela investa
long kam long PNG.
“Ikonomi bilong yumi i stebel

na envairomen i gutpela long

bisnis long kamap gut. Yumi
kam na lukim ol planti sans long
mekim bisnis i stap hia; i no long
maining o petrolium tasol long
agrikalsa, fiseris na ol arapela
sekta tu,” O’Neill i tok.
Shell bai wokbung wantaim

Petromin (PNG) Holdings Ltd
long mekim wok eksploresen
long painim wel na ges insait
long kantri.

O’Neill opim nupela Shell opis



RAMU NiCo Menesmen (MCC)
Limited, divelopa bilong bikpela
bilien Kina Ramu NiCo Projek in-
sait long Madang Provins i
helpim tasol long kirapim na
strongim Raibus Sekuriti Se-
vises Limited (RSSL).
Dispela sekuriti kampani em bi-

long ol papagraun bilong Ramu
NiCo Projek insait long Madang
provins. Na wok bilong dispela
kampani em bilong lukautim seku-
riti sevis wok long Ramu NiCo
main, Basamuk Rifaineri, Ramu
NiCo ofis long na ol arapla bisnis
kontrak wok insait long Madang na
arapela ples long kantri.
I no long taim i go pinis, sampela

niuspepa ripot i kamaut olsem sam-
pela papagraun bilong Ganglau
ples klostu long Basamuk Rifaineri
i laik kamapim wanpela join vensa
(JV) sekuriti kampani wantaim ara-
pela kampani ol i kolim Asila Seku-
riti Sevises. As tingting bilong ol
long kamapim dispela JV em bikos
ol i bilip olsem MCC i gat sampela
sea insait long Raibus Sekuriti Se-
vises Limited.
Man i go pas long kamapim dis-

pela JV na tromoi kain kain toktok
em Sande Suang bilong ples
Ganglau.
Ramu NiCo i tok klia olsem em i

no stopim ol papagraun long statim
kain bisnis sapos i gat bikpela nid i
stap. Tasol Ramu NiCo i tok klia tu
olsem kain bisnis wok-redi i mas
kamap long stretpela rot na bi-
hainim ol agrimen we i stap insait
pinis long memorandum bilong
agrimen (MOA).
Dispela toktok bilong Sande

olsem hap sea bilong RSSL i stap
wantaim MCC i no trupela tok. Dis-
pela em giaman toktok tasol na i
paolim tru tingting bilong ol papa-
graun stret.
Raibus Limited, dispela ambrela

kampani we i bungim olgeta papa-
graun bilong Ramu NiCo i tok stret
olsem RSSL em han kampani bi-
long Raibus Limited, we ol 4-pela
papagraun kampani bilong Ramu
NiCo projek i papa long en. Ol dis-
pela lenona kampani em KBK Ltd,
(Kurumbukari), Maigari Limited
(Inlen Paiplain), Was Matau Ltd
(Kostal Paiplain) na Basamuk En-
taprais Ltd (Basamuk) we Ganglau
lenona kampani i gat sea long en.
Dispela giaman toktok olsem

MCC i gat 51 pese sea long RSSL
em i no tru. Raibus Sekuriti Sevises
Limited em i 100 pesen papagraun
securiti kampani we Basamuk En-

terprises Ltd is gat 20 pesen sea,
Kostal Paiplain i gat 20 pesen,
Maigari is 20 pesen na KBK i gat 40
pesen sea long en.
MCC i bin haliviim wantaim moni

mak olsem K1milien long statim
dispela sekuriti kampani bilong ol
papagraun na i bin holim sea olsem
51pesen.
Taim MCC i holim dispela sea, ol

i no i stap long bod bilong RSSL na
wokim disisin long ron na wok bi-
long RSSL. Ol i sapotim tasol na
lusim operesen long han bilong
RSSL menesmen na Raibus Ltd.
Dispela lon o dinau RSSL i kisim
long MCC em i no bekim bek wan-
taim intares. Em intares fri lon.
Hia em sampela tingting we ol

papagraun i mas luksave. Nam-
bawan em, MCC i halivim Raibus
Ltd long statim Raibus Security
wantaim mani we ol i bai bekim
wantaim nogat interest. Namba tu
em, MCC i no stap long bod na
wokim ol wanem kain disisen long
ronim Raibus Sekuriti tasol i wan-
bel olsem Raibus Ltd i mas bekim
olgeta mani ol i halivim long statim
RSSL. Namba tri em, maski ol i
bekim dispela hap 51 pesen sea
klostu taim o bihain, Raibus Sekuriti
em kampani bilong ol papagraun
stret.
Jeneral Menesa bilong RSSL,

Thomas Blaise i tok stret olsem
RSSL em i 100% kampani bilong ol
papagraun bilong Ramu NiCo pro-
jek na i no bilong MCC. Em i tok
dispela tok olsem MCC i holim 51
pesen sea em giaman toktok tasol.
Dispela em mani ol i halivim long
statim RSSL na dispela mani
Raibus Sekuriti bai peim bek wan-
taim nogat interes long mun Mas
displa yia. Tasol em i tok olsem
RSSL i kamap wantaim tingting
long bekim dispela mani klostu
taim.
Mista Blaise i tok RSSL i bin go

JV wantaim Island Security Service
long Wewak long Friday Novemba
19, 2010 tasol dispela JV ol i
rausim long mun Novemba last yia
nau em RSSL i sanap em yet. Em i
tok long Wewak nau em ol i winim
wok kontrak long Wewak Ples-
balus, Wewak Kristen Buksop,
Windjammer Hotel na ol Saina stua
long taun na ol narapla liklik bisnis
insait long Wewak.
Mista Blaise i tok olsem nau yet

RSSL menesmen i paitim toktok
long kamapim brens long Maprik
na toktok i stap nau bai RSSL bai
lukautim Papindo, ol benk, Sepik

Agrikalsa Koles na ol arapela bis-
nis.
Insait long Madang, RSSL i

lukautim ol bikpela bisnis olsem
Dilup Plentesen long Not Kos Rot,
Nupela balus kampani Travel Air o
Mangi Long Ples, Airlines PNG,
Digicel Madang, Madang Ples-
balus, ENFI 6 na 7 na ol arapela
bisnis.
Toktok i stap tu olsem RSSL i

paitim toktok long kamapim bisnis
long Port Mosbi na ol narapla kantri
sapos olgeta toktok na pepa wok i
go stret.

Ramu NiCo Menesmen i gat
bikpela as tingting olsem kain ol
bisnis wok kamap long Ramu NiCo
Projek i mas go long ol papagraun
pastaim sapos ol i gat save na mani
long kirapim wok. Long dispela as,
ol i tok tenkyu long ol papagraun
long Ganglau long kamap wantaim
kain tingting bilong kamapim bisnis
tasol Kampani i tok stret olsem
Raibus Security em bikpela secu-
rity kampani bilong ol papagraun i
stap pinis na i no gat nid long
kamapim narapla sekuriti kampani
gen.

RSSL nau i gat 268-pela wok-
man insait long Madang na 56-pela
long Wewak. Planti long ol dispela
sekuriti wokman em ol papagraun
bilong Basamuk, KBK, na tupela
arapela paip lain eria na tu ol ara-
pela provins long PNg.
Long 2009, MCC i wanbel long

salim bek dispela share bilong em i
go long Raibus Ltd na wanbel i bin
stap pinis olsem RSSL em kampa-
nis bilong ol papagraun na MCC i
nogat sea insait long en.

RSSL em kampani bilong ol papagraun bilong Ramu nikel projek

‘Wanpela

Ramu NiCo,

Wanpela

Komyuniti’

Insait long moa long tupela yia, Ramu NiCo i sanapim pinis malti bilian
Kina Ramu Nikel Projek, na nau mipela i redi long komisinim.
Bihain long mipela i kisim olgeta tok orait na stretim ol teknikal wok redi,

Ramu NiCo i go het wantaim bikpela wok konstraksen long namba tu hap bi-
long 2008. I kam inap nau, olgeta bikpela konstraksen wok long Krumbukari
main sait na Basamuk rifaineri i pinis, na projek i stap redi long kisim komisin
o tok orait long mekim wok. Long wol tu, dispela kain hariap sanapim em i no
kamap bipo long wanpela kain bikpela projek olsem, na i daunim olgeta

salens bilong graun na masin bilong mekim wok.

Ol dispela namba i soim klia mak bilong wok mipela i pinisim:

��  Moa long 4.5 milian kubik mita bilong graun wok i pinis
��  Klostu 195,000 kubik mita simen i silip pinis
��  Klostu 48,000 tan stil bilding i sanap, hap long ol em ol nupela
��  Moa long 2,000 yunit masin i sanap redi
��  Moa long 227 kilomita bilong baret na proses paip i silip (antap 

long 135 kilomita slari paiplain)

Ramu NiCo redi long givim
Raibus Security man na meri long Wewak taim ol I launcim branch blong Raibus.

Olpela boss William Bartley na ol Raibus Security wokman long Madang.



RAMU NiCo Menesmen (MCC)
Limited, divelopa bilong bikpela
bilien Kina Ramu NiCo Projek in-
sait long Madang Provins i
helpim tasol long kirapim na
strongim Raibus Sekuriti Se-
vises Limited (RSSL).

niuspepa ripot i kamaut olsem sam-
pela papagraun bilong Ganglau
ples klostu long Basamuk Rifaineri

olsem kain bisnis wok-redi i mas

olsem hap sea bilong RSSL i stap
wantaim MCC i no trupela tok. Dis-

Raibus Limited, dispela ambrela

NiCo projek i papa long en. Ol dis-
pela lenona kampani em KBK Ltd,

MCC i gat 51 pese sea long RSSL

terprises Ltd is gat 20 pesen sea,

Maigari is 20 pesen na KBK i gat 40

Digicel Madang, Madang Ples-
balus, ENFI 6 na 7 na ol arapela
bisnis.

bisnis wok kamap long Ramu NiCo
Projek i mas go long ol papagraun
pastaim sapos ol i gat save na mani

long Ganglau long kamap wantaim

tasol Kampani i tok stret olsem
Raibus Security em bikpela secu-
rity kampani bilong ol papagraun i
stap pinis na i no gat nid long
kamapim narapla sekuriti kampani
gen.

RSSL nau i gat 268-pela wok-
man insait long Madang na 56-pela
long Wewak. Planti long ol dispela
sekuriti wokman em ol papagraun
bilong Basamuk, KBK, na tupela
arapela paip lain eria na tu ol ara-
pela provins long PNg.
Long 2009, MCC i wanbel long

salim bek dispela share bilong em i

kamap bipo long wanpela kain bikpela projek olsem, na i daunim olgeta

TOKSAVE: Salim ol spots dro bilong yu kam long Feks; 325 2579, e-mel;amolen@wantok.com.pg o kam lusim
long Wantok Niuspepa opis long Central Waigani, NCD.

YU KAM: Pilaia bilong Gazelle i redi tasol long kisim bal na autim birua bilong em bilong Kopex husat i ron i kam baksait long em. POTO: Andrew Molen.

HOLIM GUT: Wanpela sumatin
bilong Ela Murray International
skul long Mosbi pilai wantaim
gem wantaim kriket bal na bet
bilong em las wik Fraide taim
BSP benk wantaim Cricket PNG
opim Liklik kriket progrem
bilong ol bilong dispela yia.
POTO: Andrew Molen.

KALAP: Wanpela pilaia bilong Paraka Lawyers i painim rot long abrusim birua
bilong em long Praivet Kampani netbol gem bilong ol las wik Sande long Mosbi.
POTO: Andrew Molen.

SOIM HAN: Kikboksa, David
Lembo, wantaim sampela ol
arapela paitman i wok long
redi long go pait long wanpela
tonamen long Australia long
Mas. POTO: Andrew Molen.

I no ol bikman tasol
PLANTI bilong yumi save ting olsem

“Golf” (golp), em i gem bilong ol
bikpelamanmeri na ol lain husat i gat

planti mani, na ol bisnis manmeri.
Dispela em i no tru, golp em i wanpela spot

tasol olsem ol arapela spot we yumi save pilai.
Sapos yu laik pilai, orait, painim aut long

wanem ol rot na askim yu mas bihainim long
kamap wanpela memba bilong ol golp klap o
tim na wanem kain ol trening na skul bilong en
i stap long helpim yu kamap wantaim pilaia.
Tingting bilong yumi olsem ol bikmanmeri

tasol i save pilai bilong wanem i no planti yang-
pelamanmeri save pilai golp long PapuaNiug-
ini.
Tasol golp em i wanpela bikpela profesenol

spot long planti ol arapela kantri we ol pilaia i
save kisim bikpela mani long pilai.
Planti bilong ol i save gat ol bikpela sponsa

na prais mani bilong ol wina tu i save bikpela
tru.
Golp i olsem ol arapela bikpela spot we i

save gat tupela level bilong pilai, wanpela level
em amata (amateur) level na narapela em
profesenol.
Amata em we ol yangpela na nupela pilaia

i save salens.
I nogat bikpela mani tumas i save stap in-

sait long ol amata gem na planti ol pilaia i no
save pilai golp tumas olsem wok mani bilong
ol.
Long profesenol level, i gat bikpela mani

save go insait long en.
Ol pilaia long dispela level i gutpela moa

long ol amata pilaia na pilai golp em i olsem
wok mani bilong ol.
Ol profesenol na amata pilaia i no save

salens, husat i pinis long pilai amata na i
kamap gutpela, i ken lusim na go antap long
profesenol level.

Histri bilong gem
i NOGAT tok klia long wanem taim na

wanem hap tru golp i stat long en tasol planti
wanbel na bilip olsem golp i stat long Skotlen
(Scotland) long midol es (middle ages), taim
bilong ol King na Kwin.
Em i no go long ol arapela kantri inap long

pinis bilong ol yia insait long 1800’s, we i lukim
em i go long Yunaited Kingdom (UK), Gret
Briten wantaim ol kantri stap aninit long en na
tu long Amerika.
Sampela ol nupela wok painim aut long nau

i tok wanpela gem olsem golp i bin kamap long
Febuari 26, 1297 long wanpela ples ol i kolim,
Loenen aan de Vecht long Nedalens (Nether-
lands).
Long dispela gem, ol i save pilai wantaim

stik na wanpela leda bal.
Husat i save i no paitim bal planti taim tumas

i go long mak ol i putim long longwe hap, i
save win.
Stail bilong dispela gem i klostu olsem golp

we i save kamap tete.
Ol i tok, i gat sampela stail bilong dispela

gem we ol i save paitim bal i go insait long hul
insait long graun, na ol i bin pilai bipo long gem
i kamap long Skotlen.
I gat planti arapela toktok i kamap olsem

wankain gem i kamap long sampela hap long
Yurop tu, bipo long Skotlen.
Tasol ol Skotlen manmeri tok ol i kamapim

golp long bipo tru na nau i kamap wanpela
bikpela spot long wol.

Loa na stail bilong pilai
Golp em i wanpela spot we yu mas i gat

planti samting bilong pilai tu.
Yu mas i gat klap (club) o stik bilong paitim

bal, ti (tee) o liklik pin bilong putim bal antap
na paitim, golp bal, na su bilong werim nawok-
abaut antap long pilai graun.
Yu mas werim su bilong golp yet bai yu

noken bagarapim gras bilong pilai we bal bai
ron antap long en.
Pilai graun bilong golp i bikpela tru ol i kolim

golp kos (golf course), na insait long dispela
golp kos i save gat wanwan hap bilong paitim
bal ol i kolim grin (green).
Long wanwan grin, i gat wanwan hul bilong

paitim bal i go insait long en.
Wanwan golp kos i gat namba bilong ol hul

i stap long en.
I gat 18 hul em i mak bilong olgeta golp kos

long i gat.
Long pilai golp, wanwan pilaia mas traim

long paitim bal i go insait long wanwan hul bipo
ol i go long narapela hul.
Ol bai mekim olsem inap ol i pinisim olgeta

hul.
Yu mas traim long noken paitim bal planti

taim tumas long go insait long hul.
Sapos yu no paitim bal planti taim tumas

long go insait long hul em bai yu win, tasol yu
mas mekim olsem long olgeta hul.

Golp long PNG
Golp i wanpela spot long PNG we planti ol

bisnis manmeri, ol bikmanmeri na ol manmeri
bilong narapela kantri husat i stap wok long
hia, i save pilai.
Planti long ol i save pilai insait long ol kopret

tonamen we ol kampani na ol sponsa bilong
ol i save holim.
Wanwan tasol i save stap insait long kompe-

tisen stret.
Sampela ol bikpela PNG golp tonamen we

i save kamap em PNG Open na Morobe
Open, we i save kamap olgeta yia.
Dispela em ol profesenol tonamen na i save

kisim bikpela sponsa i kam long ol bisnis na i
save pulim tu planti ol profesenol pilaia bilong
ol arapela kantri kam.
Em i wanpela spot we i ken helpim planti

manmeri bilong PNG sapos ol i lainim long
pilai.
Sampela samting ol bai kisim long dispela

gem, em save bilong kamapim ol golp kos, we
i bikpela bisnis long planti kantri, na tu ol i ken
kamap profesenol pilaia na i go olgeta hap
long wol long pilai na winim ol bikpela prais
mani na arapela helpim ol i ken kisim long ol
sponsa.
Tasol, i no ol golp pilaia tasol i save kisim

helpim long gem, ol arapela husat i save kisim
helpim em ol lain husat i save helpim long
karim bek bilong ol pilaia long taim bilong gem.
Ol i kolim dispela ol lain, kedi (caddy), na

wok bilong ol long karim bek, redim ol bal, golp
klap na arapela samting bilong pilai na givim
long pilaia bilong ol.
Sampela taim, ol pilaia i save askim tingting

bilong ol kadi bilong ol long gem tu na sam-
pela i save kamap gutpela poro.
Tasol golp i no spot we i ken kamap nating

tasol, olsem ol arapela spot.
Em i mas i gat planti sponsa na sapot long

kamapim na ronim.
Tasol dispela i no min, yu noken traim long

lainim na pilai.
Em i gutpela spot tasol yu mas redi tasol

long wokabaut raunim traim golp kos long
paitim bal bilong yu i go kam long go insait
long hul.

HUL: Paitim bal i go insait long hul long kisim poin.

PILAI GRAUN: Wanpela golp kos long Vietnam.

PAITIM: Wanpela man i pilai antap long grin.

PILAI BEK: Ol golp klap i sap insait long
wanpela bek. Ol kedi save karim dispela
bek wantaim ol klap.



SUPA Lig sempion bilong Inglen, Leeds
Rhinos, i salim tok lukaut long ol sempion
bilong NRL, Manly Warringah Sea Eagles
taim tupela i bung dispela Fraide long
Headingly long Inglen.
Ol i tok Manly mas redi gut na i go

bilong wanem ol bai no inap isi long ol.
Leeds i laik bekim dinau bilong ol long

2009 taim Manly bin winim ol 28 – 20 long
Elland Road.
Bikpela pait i bin bruk insait long dispela

gem we i lukim refri salim kepten bilong
England na fowet bilong Leeds, Jamie
Peacock na fowet bilong Manly, George
Rose, i go aut long sin bin.
Kosa bilong Leeds, Brian McDermott, it

ok ol i redi long kirapim paia gen olsem ol
i mekim long 2009 na ol pilaia bilong em
bai no inap suruk long Manly.
“Mipela i laik win na mi save Manly

laikim tu.
“Mi no inap tokim ol mangi bilong mi

long pait bilong wanem em i no stretpela
pasin tasol sapos em i kamap, bai yumi
stretim insait long pilai graun,” McDermott
i tok.

“Mipela i redi tasol long wanem kain
salens ol bai givim long mipela,” em i tok.

Peacock it ok, Manly e mi wanpela
strongpela sait olsem ol, olsem na tai mol
fowet bilong ol i bung, bikpela bagarap i
save kamap.
“Sampela taim bel i save hat na sam-

pela pait i save kamap tasol tingting bilong
mipela em long pilai tasol, i no long pait,”
Peacock i tok.
McDermott i tok Manly bin gat sampela

hevi long pinis bilong las yia we i lukim
olpela kosa, Des Hasler i lusim ol na Geoff
Toovey i kisim ples, tasol em i no ting dis-
pela hevi bai bagarap ol wok redi bilong
tim na strongpela gem bilong ol tu.
Toovey, husat i bin stap olsem asisten

kosa bilong Manly long 2007 yet, it ok em
i no tingting tumas long win bilong ol tasol
laik redim ol pilaia bilong em tasol long
dispela salens.
9-pela memba bilong Manly tim husat i

bin win long 2009, bai stap insait long dis-
pela skwat gen we bai lukim tu winga,
David Williams i kam bek pilai bihain long
em i kisim bagarap.

I NO Papua Niugini tasol i laik
putim wanpela nupela tim i go
insait long NRL resis long
Australia long 2015.
I gat ol arapela ples insait

long Australia yet tu i wok long
traim long mekim dispela, wan-
pela ples em Pet (Perth) siti
long Westen Australia.
Man i go pas long traim na

putim wanpela tim bilong Pet
em maining bisnis man, Tony
Sage.
Tasol West Australian Rugby

League (WARL) i no ting dis-
pela em i gutpela tingting
bilong wanem nogut em i kilim i
dai ol grasrut kompetisen
bilong ol long hap.
Sage i bung wantaim Sif

Eksekyutiv Opisa bilong NRL,
David Gallop long Tunde dis-
pela wik na i toktok long putim
tim bilong em insait long NRL.
Em i laik bihainim tingting

bilong narapela bisnis man na
bosman bilong Newcastle
Knights, Nathan Tinkler, long
lukautim na ronim klap.
Sage i bilip em i ken kisim

planti ol bikpela maining kama-
pani long sponsaim wanpela
tim bilong Pet insait long NRL
sapos ol i kisim tok orait long
kam insait.
Bipo Balmain Tigers huka,

Benny Elias i wokbung wan-
taim Sage, na i toktok pinis
wantaim Ricky Stuart long
lukim sapos em inap kamap

namba wan kosa bilong tim
bilong ol sapos ol i kam insait
long kompetisen.
NRL i laik opim namba bilong

ol tim long 2015 na Sage i
makim dispela taim long putim
tim bilong em i go insait.
Dispela em i wankain taim

olsem Papua Niugini, husat i
laik putim wanpela tim long
makim kantri insait long NRL
resis.
Sage em i papa bilong soka

klap, Perth Glory, insait long A-
League soka kompetisen long
Australia.
Perth i bin gat wanpela tim

insait long NRL resis bipo ol i
kolim Perth Western Reds, nau
ol i gat sans long kam bek gen.

Leeds salim tok lukaut

TROFI: Kepten bilong Leeds, Kevin Sinfield (lephan) na Jamie Lyons bilong manly
bai salens long Wol Klap trofi this Fraide.

Perth tu laikim NRL tim

BRISBANE Broncos bai sta-
tim nupela laip bilong ol dis-
pela yia.
Dispela nupela laip bilong

ol bai nogat kepten na faiv
eit, Darren Lockyer insait
long en.
Ol bai lainim nau long pilai

ol yet wantaim strong na
save bilong ol na bai nogat
helpim bilong gutpela na
strongpela gem bilong
Lockyer.
“Yu bai no inap painim

wanpela man long kisim ples
bilong Darren Lockyer,” kosa
bilong Broncos, Anthony
Griffin i tok.
“Sapos yu traim bai yu het

pen na belhat nating.
“O gat wanpela Darren

Lockyer tasol,” em i tok.
“Mipela bai painim nara-

pela man husat i ken pilai gut
long faiv eit na putim em long
hap long pilaim gem bilong
em long save na strong
bilong em,” Griffin i tok.
Lockyer i go nau tasol ol

Broncos i ken amamas liklik
long kisim wanpela sinia pila-

ia na bipo memba bilong tim i
kam bek long skwat bilong ol.
Petero Civoniceva, i lusim

Penrith long pinis bilong 2011
na i tok em i amamas long
kam bek long klap we em i
bin stat long en.
Civoniceva i ken go pas

long tim olsem wanpela sinia
pilaia olsem Lockyer i mekim
bipo.
Griffin i gat bilip yet long ol

yangpela pilaia bilong em na
i tok ol bai karim klap dispela
yia.
“Mipela save dispela de bai

kam olsem na mipela i
kamapim sampela ol gutpela
yangpela pilaia olsem Corey
Norman na Ben Hunt,” em i
tok.
Griffin i save ol i go klostu

long gren fainol las yia na
nau ol i mas wokhat long go
moa yet long 2012.
“Dispela bai bikpela salens

bilong mipela.
“I gat man bai kam pilai

long ol hap bek posisen
olsem na mi no wari tumas,”
em i tok.

BISNIS MAN: Sage i laik kisim Perth i go insait long NRL.

Broncos statim nupela laip

SENIS: Ol Broncos bai pilai strong yet.



KEPTEN bilong Hebou PNG
Barramundis, Rarua Dikana
i tok ol i amamas na i redi
long wokbung wantaim bipo
Inglen pilaia, Geraint Jones,
husat i joinim skwat bilong ol.
“Em i wanpela ekspiriens

pilaia na mipela bai lainim
planti samting long em tasol
long wankain taim, mipela i
redi tu long wokbung wan-
taim em long helpim tim i ron
gut,” Dikana i tok.
Jones i tokaut long stat bi-

long dispela yia olsem em i
laik pilai wantaim PNG wan-
taim tok orait bilong Inglen
na klap bilong em.

Cricket PNG (CPNG)
amamas tasol long kisim
Jones i kam insait long skwat
na tim bai bungim em namba
wan taim tru taim ol i go daun
long Canberra long Febuari
28 long wanpela trening
kem.
Ol i wok long redi nau long

go long Twenty20 Wol Kap
kwalifaing tonamen we bai
kamap long Mas 13 i go long
24 long Dubai.
CPNG tokaut long skwat

long Trinde dispela wik long
tim, wantaim nem bilong
Jones olsem namba 8 pilaia
insait long dispela 14 – man
skwat.
1. Rarua Dikana (kepten),

2. Christopher Ralai

Amini, 3. Assadollah Vala, 4.
Vani Vagi Morea, 5. John
Boge Reva, 6. Joel Tom, 7.
Mahuru Dai, 8. G e r a i n t
Owen Jones, 9. Christopher
Nauwe Kent, 10. Jack No-
mani Tiki Vare-Kevere, 11.
Tony Pala Ura, 12. Willie
Toua Gavera, 13. Hitolo
Areni, 14. Jason Kila.
Bihain long Canberra, bai

tim i kam bek long Mosbi
long Mas 3 long laspela tren-
ing na wok redi bipo ol i go
long Dubai long Mas 9.
Dikana i tok, olgeta trening

na wok redi bilong ol i ron gut
tasol na ol i wet tasol long
bung wantaim ol arapela pi-
laia husat i stap long Aus-
tralia.

Rausim politiks
long spots

DISPELA kros pait we i bin kamap namel
long ol bikman bilong ragbi lig insait long
kantri long husat tru bai go pas long ronim
gem, em i wanpela samting we i westim
planti taim na risos na i givim planti hevi long
ol manmeri na arapela husat i save sapotim
gem.
Wanwan bilong ol dispela lain i laik go pas

long ronim dispela spot tasol ol i no lukim
olsem ol pasin bilong ol i wok long bagarapim
spot i stap.
I no bin i gat wanpela stia o tok klia i

kamap long helpim ol manmeri na ol sapota
long wanem rot ol i ken bihainim long lukim
olsem gem i ken kamap gut yet na tu long
wanem as na dispela kain hevi kamap.
Ol lain husat i kisim moa hevi em ol pilaia

bilong wanem ol i wokhat tru tasol taim dis-
pela hevi kamap, ol nikman i lustingting long
ol hevi bilong ol pilaia na i tingim ol yet.
Arapela ol sapota bilong gem husat i

bungim hevi em ol yangpela pilaia husat ol i
wok long kam antap.
Dispela hevi mekim na i nogat gutpela wok

i kamap long luksave long ol gutpela yang-
pela pilaia olsem.
Em i kamapim tu hevi long pulim moa sapot

i kam long ol sponsa na arapela husat i laik
long helpim gem.
Nau yet, PNG wok long traim long putim in-

sait long NRL long Australia, na wanpela
samting we kantri mas i gat long traim na
winim dispela NRL Bid, em long ol i mas i gat
wanpela gutpela junia ragbi lig progrem.
Long mekim dispela i kamap, Ragbi lig long

Australia i wok long helpim PNG long traim
na kamapim wanpela kain junia ragbi lig plen
olsem.
Sapos dispela kain hevi bilong ragbi lig i

stap yet, em bai stopim ol manmeri long kam
na givim kain helpim olsem.
Ragbi lig em i kamap olsem nesenel spot

bilong yumi, na i gat planti moa sapota olgeta
hap long kantri.
I gat sampela ol PNG ragbi lig pilaia husat i

stap na pilai aninit long ol kontrak long ovasis
tu.
Dispela em i wanpela nambawan rot tu

long helpim ol yangpela pilaia i luksave long
ol driman bilong ol long pilai long bikpela
gem.
Ragbi lig long PNG gat planti moa pilaia i

stap ovasis, long ol arapela spots insait long
kantri.
Sapos olgeta bikman, husat i wok long pait

long kamap bos bilong ragbi lig, i bung wan-
taim na i wanbel long wokbung, em mi ting
ragbi lig bai go long we tru long kamapim na
ronim gut gem na tu givim sans long moa
yangpela pilaia i ken i go stap na pilai long
ovasis.
Long gutpela bilong gem, mi laik askim ol

dispela bikpela manmeri bilong gem long
lustingting long ol yet na ol wanwan hevi bi-
long ol na bung wantaim long gutpela bilong
olgeta yangpela manmeri insait long kantri.
Tasol, sapos i gat sampela samting we ol i

no amamas long en, orait, ol i mas bung na
toktok long en na i noken kros pait o kisim loa
i go long han bilong ol yet na mekim samting
long laik bilong ol.
Kot em i laspela samting ol i mas mekim.

Namba wan samting true m ol i mas bung na
traim long stretim toktok namel long ol yet
pastaim.
Husat man o meri kisim wok olsem bos bi-

long dispela opis long lukautim na ronim
gem, i mas i gat wanpela tingting tasol long
divelopim na ronim gut gem na i noken gat ol
arapela tingting bilong em yet.
Dispela man o meri mas givim taim na

strong bilong em long mekim wok bilong ol
wantaim amamas na wanbel pasin tasol.

Mune gat bilip
KOSA bilong meri soka tim

bilong Papua Niugini, Steven
Mune, i bilip, tim bilong em i
ken inap mekim gut long
Tonga long mas 1 i go long 9,
dispela yia.
Tim bilong Mune bai traim

long kwalifai long pilai insait
long Olimpik Gems long Julai
dispela yia long London, na
em i bilip, ol pilaia bilong em i
ken mekim.
“Mipela i gat gutpela paia

pawa long fowet na ol arapela
i gat gutpela spit na strong
long ron i go i kam,” em i tok.
Mune, husat i amamas yet

long winim namba tri Pasifik
gol medol bilong em long Nu
Kaledonia long 2011, i tok, em
i mekim sampela senis long
dispela tim.
“Mi kisim ol pilaia long fit-

ness na strong bilong ol, husat
i kam bek long Pasifik Gems
na i no trening o pilai em mi no
inap kisim em,” Mune i tok.
Long Tunde dispela wik,

Mune i tokaut long nem bilong
skwat bilong em, we i gat sam-
pela pilaia husat i bin stap in-
sait long tim bilong em long Nu
Kaledonia.
Em i tok astingting em long

bungim sampela ol ekspiriens
pilaia wantaim ol yangpela pi-
laia husat i soim gutpela
strong na save long pilai long-
pela taim insait long ol kompe-
tisen bilong ol.
Skwat bilong Mune em; Fi-

delma Watpore, Linda
Bunaga, Linda Honeikii (goli),
Dorcas Sesevo, Agai Max,
Aida Gerota, Esther kenatsi,

Daphney Francis (difenda),
Esther Muta, Barbara Muta,
Nagina Hola, Claire Tsuga,
Daisy Winas, Sandra Birum
(midfil), Georgina Kaikas, Ra-
mona Morris, Zina Limbai na
Fatima Rama (straika).
Olgeta pilaia bai bung long

Mosbi dispela wik we ol bai
stap na trening inap ol i go
long Australia long Febuari 19

long pilai sampela gem long
hap.

Ol bai go long Tonga long
Febuari 27 long redi long tona-
men we bai stat long Mas 1 na
pinis long 9.
“Mi amamas long tim, ol i

wokhat tru na mi gat bilip
olsem ol i ken kamapim sam-
pela hevi long ol arapela tim
long hap.” Mune i tok.

i kam long bek pes..

Ol arapela ples we CCIC bai
kamap long en em, Kimbe,
Simbu, Madang, Goroka, Ji-
waka na Westen Hailans na
Sauten Hailans.
Sampela ol tim long Mosbi,
husat bai pait strong dispela
wiken long traim na winim ples
insait long fainol em; Central
Lakatois, Kerema West, Po-
pondetta Butterflies, Comfort
Brothers POM na POM Diwai.
Dispela gem long Mosbi
makim Sauten Zon han bilong
CCIC na i gat ol tim na pilaia i
kam long olgeta ples long hap.

Ipatas
kap redi...

Andrew Molen i raitim

NAMEL: long taim bilong gem, ol pilaia save birua long ol yet, tasol bihain long gem,
olgeta i gutpela poro na wanpilai tasol. PNG volibol pilaia, Gerea Kila i sanap namel
long tupela nambis volibol pilaia bilong Sweden long Nu Silan Nambis volibol open
tonamen bilong ol dispela wik. POTO: PNGVF.

Barramundis redi long kisim Jones

BIKPELA GEM: Ol PNG pilaia i amamas bihain long ol i winim gol long 2011. Nau ol i gat
narapela bikpela gem gen. POTO: Andrew Molen.

Andrew Molen I raitim

PILAIA: Tony Ura em wanpela
pilaia long skwat. WANTOK
POTO.

Wanpilai tasol

RESIS bilong Cocoa Cola
Ipatas kap (CCIC) i stat
pinis long las wik long Lae.
Kamkumung Crushers i winim
dispela resis long Lae, na nau
em i taim bilong ol lain long
Mosbi.

12-pela tim bai redi long
kirapim das stat long tete
(Fonde), i go inap long
Sande.
Tonamen dairekta, Timothy
Lepa, i tok Sarere tasol bai
nogat gem, long givim spes
long NSL i kamap long PRL.
Em i tok olgeta tim i stap redi
long traim na kisim dispela
taitol na em bai wanpela

salens tru.
Resis long Goroka, bilong
Isten Hailans tu bai kamap
dispela wiken wantaim Mosbi.
Ol Crushers, bai stap wet
tasol nau long lukim wanem
ol arapela tim bai kam
bungim ol long fainol, we bai
kamap long Lae tu.

Andrew Molen i raitim

moa long Pes 27.

